
Yogavasishtha

ಯೋಗವಾಸಿಷ್ಠಃ

ವೈರಾಗ್ಯಪ್ರಕರಣಂ ಪ್ರಥಮಂ .

ಪ್ರಥಮಃ ಸರ್ಗಃ
. ಶ್ರೀಮಹಾಗಣಪತಿಚರಣಾರವಿಂದಾಭ್ಯಾಂ ನಮಃ .
.. ಶ್ರೀಃ ..
ಯತಃ ಸರ್ವಾಣಿ ಭೂತಾನಿ ಪ್ರತಿಭಾಂತಿ ಸ್ಥಿತಾನಿ ಚ .

ಯತ್ರೈವೋಪಶಮಂಯಾಂತಿ ತಸ್ಮೈ ಸತ್ಯಾತ್ಮನೇ ನಮಃ .. 1..
ಜ್ಞಾತಾ ಜ್ಞಾನಂ ತಥಾ ಜ್ಞೇಯಂ ದ್ರಷ್ಟಾ ದರ್ಶನದೃಶ್ಯಭೂಃ .
ಕರ್ತಾ ಹೇತುಃ ಕ್ರಿಯಾಯಸ್ಮಾತ್ತಸ್ಮೈ ಜ್ಞಪ್ತ್ಯಾತ್ಮನೇ ನಮಃ .. 2..
ಸ್ಫುರಂತಿ ಸೀಕರಾ ಯಸ್ಮಾದಾನಂದಸ್ಯಾಂಬರೇಽವನೌ .

ಸರ್ವೇಷಾಂ ಜೀವನಂ ತಸ್ಮೈ ಬ್ರಹ್ಮಾನಂದಾತ್ಮನೇ ನಮಃ .. 3..
ಸುತೀಕ್ಷ್ಣೋ ಬ್ರಾಹ್ಮಣಃ ಕಶ್ಚಿತ್ಸಂಶಯಾಕೃಷ್ಟಮಾನಸಃ .
ಅಗಸ್ತೇರಾಶ್ರಮಂ ಗತ್ವಾ ಮುನಿಂ ಪಪ್ರಚ್ಛ ಸಾದರಂ .. 4..

ಸುತೀಕ್ಷ್ಣ ಉವಾಚ .

ಭಗವಂಧರ್ಮತತ್ತ್ವಜ್ಞ ಸರ್ವಶಾಸ್ತ್ರವಿನಿಶ್ಚಿತ .

ಸಂಶಯೋಽಸ್ತಿ ಮಹಾನೇಕಸ್ತ್ವಮೇತಂ ಕೃಪಯಾ ವದ .. 5..

ಮೋಕ್ಷಸ್ಯ ಕಾರಣಂ ಕರ್ಮ ಜ್ಞಾನಂ ವಾಮೋಕ್ಷಸಾಧನಂ .

ಉಭಯಂ ವಾ ವಿನಿಶ್ಚಿತ್ಯ ಏಕಂ ಕಥಯ ಕಾರಣಂ .. 6..

ಅಗಸ್ತಿ ಉವಾಚ .

ಉಭಾಭ್ಯಾಮೇವ ಪಕ್ಷಾಭ್ಯಾಂ ಯಥಾ ಖೇ ಪಕ್ಷಿಣಾಂ ಗತಿಃ .
ತಥೈವ ಜ್ಞಾನಕರ್ಮಭ್ಯಾಂ ಜಾಯತೇ ಪರಮಂ ಪದಂ .. 7..

ಕೇವಲಾತ್ಕರ್ಮಣೋ ಜ್ಞಾನಾನ್ನಹಿಮೋಕ್ಷೋಽಭಿಜಾಯತೇ .

ಕಿಂತೂಭಾಭ್ಯಾಂ ಭವೇನ್ಮೋಕ್ಷಃ ಸಾಧನಂ ತೂಭಯಂ ವಿದುಃ .. 8..
ಅಸ್ಮಿನ್ನರ್ಥೇ ಪುರಾವೃತ್ತಮಿತಿಹಾಸಂ ವದಾಮಿ ತೇ .

ಕಾರುಣ್ಯಾಖ್ಯಃ ಪುರಾ ಕಶ್ಚಿದ್ಬ್ರಾಹ್ಮಣೋಽಧೀತವೇದಕಃ .. 9..
ಅಗ್ನಿವೇಶ್ಯಸ್ಯ ಪುತ್ರೋಽಭೂದ್ವೇದವೇದಾಂಗಪಾರಗಃ .
ಗುರೋರಧೀತವಿದ್ಯಃ ಸನ್ನಾಜಗಾಮ ಗೃಹಂ ಪ್ರತಿ .. 10..

ತಸ್ಥಾವಕರ್ಮಕೃತ್ತೂಷ್ಣೀಂ ಸಂಶಯಾನೋ ಗೃಹೇ ತದಾ .

ಅಗ್ನಿವೇಶ್ಯೋ ವಿಲೋಕ್ಯಾಥ ಪುತ್ರಂ ಕರ್ಮವಿವರ್ಜಿತಂ .. 11..

ಪ್ರಾಹ ಏತದ್ವಚೋ ನಿಂದ್ಯಂ ಗುರುಃ ಪುತ್ರಂ ಹಿತಾಯ ಚ .

ಅಗ್ನಿವೇಶ್ಯ ಉವಾಚ .

ಕಿಮೇತತ್ಪುತ್ರ ಕುರುಷೇ ಪಾಲನಂ ನ ಸ್ವಕರ್ಮಣಃ .. 12..
ಅಕರ್ಮನಿರತಃ ಸಿದ್ಧಿಂ ಕಥಂ ಪ್ರಾಪ್ಸ್ಯಸಿ ತದ್ವದ .

ಕರ್ಮಣೋಽಸ್ಮಾನ್ನಿವೃತೇಃ ಕಿಂ ಕಾರಣಂ ತನ್ನಿವೇದ್ಯತಾಂ .. 13..

ಕಾರುಣ್ಯ ಉವಾಚ .

ಯಾವಜ್ಜಿವಮಗ್ನಿಹೋತ್ರಂ ನಿತ್ಯಂ ಸಂಧ್ಯಾಮುಪಾಸಯೇತ್ .

ಪ್ರವೃತ್ತಿರೂಪೋ ಧರ್ಮೋಽಯಂ ಶ್ರುತ್ಯಾ ಸ್ಮೃತ್ಯಾ ಚ ಚೋದಿತಃ .. 14..
ನ ಧನೇನ ಭವೇನ್ಮೋಕ್ಷಃ ಕರ್ಮಣಾ ಪ್ರಜಯಾ ನ ವಾ .

ತ್ಯಾಗಮಾತ್ರೇಣ ಕಿಂತ್ವೇತೇ ಯತಯೋಽಶ್ನಂತಿ ಚಾಮೃತಂ .. 15..

ಇತಿ ಶ್ರುತ್ಯಾರ್ದ್ವಯೋರ್ಮಧ್ಯೇ ಕಿಂ ಕರ್ತವ್ಯಂ ಮಯಾ ಗುರೋ .

ಇತಿ ಸಂಧಿಗ್ಧತಾಂ ಗತ್ವಾ ತೂಷ್ಣೀಂ ಭೂತೋಽಸ್ಮಿ ಕರ್ಮಣಿ .. 16..

ಅಗಸ್ತಿ ಉವಾಚ .

ಇತ್ಯುಕ್ತ್ವಾ ತಾತ ವಿಪ್ರೋಽಸೌ ಕಾರುಣ್ಯೋ ಮೌನಮಾಗತಃ .
ತಥಾವಿಧಂ ಸುತಂ ದೃಷ್ಟ್ವಾ ಪುನಃ ಪ್ರಾಹ ಗುರುಃ ಸುತಂ .. 17..

ಅಗ್ನಿವೇಶ್ಯ ಉವಾಚ .

ಶೃಣು ಪುತ್ರ ಕಥಾಮೇಕಾಂ ತದರ್ಥಂ ಹೃದಯೇಽಖಿಲಂ .

ಮತ್ತೋಽವಧಾರ್ಯ ಪುತ್ರ ತ್ವಂ ಯಥೇಚ್ಛಸಿ ತಥಾ ಕುರು .. 18..

ಸುರುಚಿರ್ನಾಮ ಕಾಚಿತ್ಸ್ತ್ರೀ ಅಪ್ಸರೋಗಣೌತ್ತಮಾ .

ಉಪವಿಷ್ಟಾ ಹಿಮವತಃ ಶಿಖರೇ ಶಿಖಿಸಂವೃತೇ .. 19..

ರಮಂತೇ ಕಾಮಸಂತಪ್ತಾಃ ಕಿನ್ನರ್ಯೋಯತ್ರ ಕಿನ್ನರೈಃ .
ಸ್ವರ್ಧುನ್ಯೋಘೇನ ಸಂಸೃಷ್ಟೇ ಮಹಾಘೌಘವಿನಾಶಿನಾ .. 20..

ದೂತಮಿಂದ್ರಸ್ಯ ಗಚ್ಛಂತಮಂತರಿಕ್ಷೇ ದದರ್ಶ ಸಾ .

ತಮುವಾಚ ಮಹಾಭಾಗಾ ಸುರುಚಿಶ್ಚಾಪ್ಸರೋವರಾ .. 21..

ಸುರುಚಿರುವಾಚ .

ದೇವದೂತ ಮಹಾಭಾಗ ಕುತ ಆಗಮ್ಯತೇ ತ್ವಯಾ .

ಅಧುನಾ ಕುತ್ರ ಗಂತಾಸಿ ತತ್ಸರ್ವಂ ಕೃಪಯಾ ವದ .. 22..

ದೇವದೂತ ಉವಾಚ .

ಸಾಧು ಪೃಷ್ಟಂ ತ್ವಯಾ ಸುಭ್ರು ಯಥಾವತ್ಕಥಯಾಮಿ ತೇ .

ಅರಿಷ್ಟನೇಮೀ ರಾಜರ್ಷಿರ್ದತ್ತ್ವಾ ರಾಜ್ಯಂ ಸುತಾಯ ವೈ .. 23..
ವೀತರಾಗಃ ಸ ಧರ್ಮಾತ್ಮಾ ನಿರ್ಯಯೌ ತಪಸೇ ವನಂ .

ತಪಶ್ಚರತ್ಯಸೌ ರಾಜಾ ಪರ್ವತೇ ಗಂಧಮಾದನೇ .. 24..

ಕಾರ್ಯಂ ಕೃತ್ವಾ ಮಯಾ ತತ್ರ ತತ ಆಗಮ್ಯತೇಽಧುನಾ .

ಗಂತಾಸ್ಮಿ ಪಾರ್ಶ್ವೇ ಶಕ್ರಸ್ಯ ತಂ ವೃತ್ತಾಂತಂ ನಿವೇದಿತುಂ .. 25..

ಅಪ್ಸರಾ ಉವಾಚ .

ವೃತ್ತಾಂತಃ ಕೋಅಽಭವತ್ತತ್ರ ಕಥಯಸ್ವ ಮಮ ಪ್ರಭೋ .

ಪ್ರಷ್ಟುಕಾಮಾ ವಿನೀತಾಸ್ಮಿ ನೋದ್ವೇಗಂ ಕರ್ತುಮರ್ಹಸಿ .. 26..

ದೇವದೂತ ಉವಾಚ .

ಶೃಣು ಭದ್ರೇ ಯಥಾವೃತ್ತಂ ವಿಸ್ತರೇಣ ವದಾಮಿ ತೇ .

ತಸ್ಮಿನ್ರಾಜ್ಞಿ ವನೇ ತತ್ರ ತಪಶ್ಚರತಿ ದುಸ್ತರಂ .. 27..

ಇತ್ಯಹಂ ದೇವರಾಜೇನ ಸುಭ್ರುರಾಜ್ಞಾಪಿತಸ್ತದಾ .

ದೂತ ತ್ವಂ ತತ್ರ ಗಚ್ಛಾಶು ಗೃಹೀತ್ವೇದಂ ವಿಮಾನಕಂ .. 28..

ಅಪ್ಸರೋಗಣಸಂಯುಕ್ತಂ ನಾನಾವಾದಿತ್ರಶೋಭಿತಂ .

ಗಂಧರ್ವಸಿದ್ಧಯಕ್ಷೈಶ್ಚ ಕಿನ್ನರಾದ್ಯೈಶ್ಚ ಶೋಭಿತಂ .. 29..

ತಾಲವೇಣುಮೃದಂಗಾದಿ ಪರ್ವತೇ ಗಂಧಮಾದನೇ .

ನಾನಾವೃಕ್ಷಸಮಾಕೀರ್ಣೇ ಗತ್ವಾ ತಸ್ಮಿನ್ಗಿರೌ ಶುಭೇ .. 30..

ಅರಿಷ್ಟನೇಮಿಂ ರಾಜಾನಂ ದೂತಾರೋಪ್ಯ ವಿಮಾನಕೇ .

ಆನಯ ಸ್ವರ್ಗಭೋಗಾಯ ನಗರೀಮಮರಾವತೀಂ .. 31..

ದೂತ ಉವಾಚ .

ಇತ್ಯಾಜ್ಞಾಂ ಪ್ರಾಪ್ಯ ಶಕ್ರಸ್ಯ ಗೃಹಿತ್ವಾ ತದ್ವಿಮಾನಕಂ .

ಸರ್ವೋಪಸ್ಕರಸಂಯುಕ್ತಂ ತಸ್ಮಿನ್ನದ್ರಾವಹಂಯಯೌ .. 32..

ಆಗತ್ಯ ಪರ್ವತೇ ತಸ್ಮಿನ್ರಾಜ್ಞೋ ಗತ್ವಾಽಽಶ್ರಮಂ ಮಯಾ .

ನಿವೇದಿತಾ ಮಹೇಂದ್ರಸ್ಯ ಸರ್ವಾಜ್ಞಾಽರಿಷ್ಟನೇಮಯೇ .. 33..

ಇತಿ ಮದ್ವಚನಂ ಶ್ರುತ್ವಾ ಸಂಶಯಾನೋಽವದಚ್ಛುಭೇ .

ರಾಜೋವಾಚ .

ಪ್ರಷ್ಟುಮಿಚ್ಛಾಮಿ ದೂತ ತ್ವಾಂ ತನ್ಮೇ ತ್ವಂ ವಕ್ತುಮರ್ಹಸಿ .. 34..

ಗುಣಾ ದೋಷಾಶ್ಚ ಕೇ ತತ್ರ ಸ್ವರ್ಗೇ ವದ ಮಮಾಗ್ರತಃ .
ಜ್ಞಾತ್ವಾ ಸ್ಥಿತಿಂ ತು ತತ್ರತ್ಯಾಂ ಕರಿಷ್ಯೇಽಹಂಯಥಾರುಚಿ .. 35..

ದೂತ ಉವಾಚ .

ಸ್ವರ್ಗೇ ಪುಣ್ಯಸ್ಯ ಸಾಮಗ್ರ್ಯಾ ಭುಜ್ಯತೇ ಪರಮಂ ಸುಖಂ .

ಉತ್ತಮೇನ ತು ಪುಣ್ಯೇನ ಪ್ರಾಪ್ನೋತಿ ಸ್ವರ್ಗಮುತ್ತಮಂ .. 36..

ಮಧ್ಯಮೇನ ತಥಾ ಮಧ್ಯಃ ಸ್ವರ್ಗೋ ಭವತಿ ನಾನ್ಯಥಾ .

ಕನಿಷ್ಠೇನ ತೋ ಪುಣ್ಯೇನ ಸ್ವರ್ಗೋ ಭವತಿ ತಾದೃಶಃ .. 37..
ಪರೋತ್ಕರ್ಷಾಸಹಿಷ್ಣುತ್ವಂ ಸ್ಪರ್ಧಾ ಚೈವ ಸಮೈಶ್ಚ ತೈಃ .
ಕನಿಷ್ಠೇಷು ಚ ಸಂತೋಷೋ ಯಾವತ್ಪುಣ್ಯಕ್ಷಯೋ ಭವೇತ್ .. 38..

ಕ್ಷೀಣೇ ಪುಣ್ಯೇ ವಿಶಂತ್ಯೇತಂ ಮರ್ತ್ಯಲೋಕಂ ಚ ಮಾನವಾಃ .
ಇತ್ಯಾದಿಗುಣದೋಷಾಶ್ಚ ಸ್ವರ್ಗೇ ರಾಜನ್ನವಸ್ಥಿತಾಃ .. 39..
ಇತಿ ಶ್ರುತ್ವಾ ವಚೋ ಭದ್ರೇ ಸ ರಾಜಾ ಪ್ರತ್ಯಭಾಷತ .

ರಾಜೋವಾಚ .

ನೇಚ್ಛಾಮಿ ದೇವದೂತಾಹಂ ಸ್ವರ್ಗಮೀದೃಗ್ವಿಧಂ ಫಲಂ .. 40..

ಅತಃ ಪರಂ ಮಹೋಗ್ರಂ ಚ ತಪಃ ಕೃತ್ವಾ ಕಲೇವರಂ .

ತ್ಯಕ್ಷ್ಯಾಮ್ಯಹಮಶುದ್ಧಂ ಹಿ ಜೀರ್ಣಾಂ ತ್ವಚಮಿವೋರಗಃ .. 41..
ದೇವದೂತ ವಿಮಾನೇದಂ ಗೃಹೀತ್ವಾ ತ್ವಂ ಯಥಾಗತಃ .
ತಥಾ ಗಚ್ಛ ಮಹೇಂದ್ರಸ್ಯ ಸನ್ನಿಧೌ ತ್ವಂ ನಮೋಽಸ್ತು ತೇ .. 42..

ದೇವ್ದೂತ ಉವಾಚ .

ಇತ್ಯುಕ್ತೋಽಹಂ ಗತೋ ಭದ್ರೇ ಶಕ್ರಸ್ಯಾಗ್ರೇ ನಿವೇದಿತುಂ .

ಯಥಾವೃತ್ತಂ ನಿವೇದ್ಯಾಥ ಮಹದಾಶ್ಚರ್ಯತಾಂ ಗತಃ .. 43..
ಪುನಃ ಪ್ರಾಹ ಮಹೇಂದ್ರೋ ಮಾಂ ಶ್ಲಕ್ಷ್ಣಂ ಮಧುರಯಾ ಗಿರಾ .

ಇಂದ್ರ ಉವಾಚ .

ದೂತ ಗಚ್ಛ ಪುನಸ್ತತ್ರ ತಂ ರಾಜಾನಂ ನಯಾಶ್ರಮಂ . . 44..

ವಾಲ್ಮೀಕೇರ್ಜ್ಞಾತತತ್ತ್ವಸ್ಯ ಸ್ವಭೋಧಾರ್ಥಂ ವಿರಾಗಿಣಂ .

ಸಂದೇಶಂ ಮಮ ವಾಲ್ಮೀಕೇರ್ಮಹರ್ಷೇಸ್ತ್ವಂ ನಿವೇದಯ .. 45..

ಮಹರ್ಷೇ ತ್ವಂ ವಿನೀತಾಯ ರಾಜ್ಞೇಽಸ್ಮೈ ವೀತರಾಗಿಣೇ .

ನಸ್ವರ್ಗಮಿಚ್ಛತೇ ತತ್ತ್ವಂ ಪ್ರಬೋಧಾಯಮಹಾಮುನೇ .. 46..

ತೇನ ಸಂಸಾರದುಃಖಾರ್ತೋಮೋಕ್ಷಮೇಷ್ಯತಿ ಚ ಕ್ರಮಾತ್ .

ಇತ್ಯುಕ್ತ್ವಾ ದೇವರಾಜೇನ ಪ್ರೇಷಿತೋಽಹಂ ತದಂತಿಕೇ .. 47..

ಮಯಾಗತ್ಯ ಪುನಸ್ತತ್ರ ರಾಜಾ ವಲ್ಮೀಕಜನ್ಮನೇ .

ಲಬ್ಧ್ವಾ ಪರಾಂ ಯುಕ್ತಿಮುದಾರಸತ್ತ್ವಃ .
ನಶೋಕಮಾಯಾತಿ ನ ದೈನ್ಯಮೇತಿ
ಗತಜ್ವರಸ್ತಿಷ್ಠತಿ ನಿತ್ಯತೃಪ್ತಃ .. 31..
ಇತ್ಯಾರ್ಷೇ ಶ್ರೀಮದವಾಸಿಷ್ಠಮಹಾರಾಮಾಯಣೇ ವಾಲ್ಮೀಕೀಯೇ
ವೈರಾಗ್ಯಪ್ರಕರಣೇ ಸೂತ್ರಪಾತನಕೋ ನಾಮ ದ್ವಿತೀಯಃ ಸರ್ಗಃ .. 2..

ತೃತೀಯಃ ಸರ್ಗಃ
ಭರದ್ವಾಜ ಉವಾಚ .

ಜೀವನ್ಮುಕ್ತಸ್ಥಿತಿಂ ಬ್ರಹ್ಮನ್ಕೃತ್ವಾ ರಾಘವಮಾದಿತಃ .
ಕ್ರಮಾತ್ಕಥಯಮೇ ನಿತ್ಯಂ ಭವಿಷ್ಯಾಮಿ ಸುಖೀ ಯಥಾ .. 1..

ಶ್ರೀವಾಲ್ಮೀಕಿರುವಾಚ .

ಭ್ರಮಸ್ಯ ಜಾಗತಸ್ಯಾಸ್ಯ ಜಾತಸ್ಯಾಕಾಶವರ್ಣವತ್ .

ಅಪುನಃಸ್ಮರಣಂ ಮನ್ಯೇ ಸಾಧೋ ವಿಸ್ಮರಣಂ ವರಂ .. 2..

ದೃಶ್ಯಾತ್ಯಂತಾಭಾವಬೋಧಂ ವಿನಾ ತನ್ನಾನುಭೂಯತೇ .

ಕದಾಚಿತ್ಕೇನಚಿನ್ನಾಮ ಸ್ವಬೋಧೋಽನ್ವಿಷ್ಯತಾಮತಃ .. 3..

ಸ ಚೇಹ ಸಂಭವತ್ಯೇವ ತದರ್ಥಮಿದಮಾತತಂ .

ಶಾಸ್ತ್ರಮಾಕರ್ಣಯಸಿ ಚೇತ್ತತ್ತ್ವಮಾಪ್ಸ್ಯಸಿ ನಾನ್ಯಥಾ .. 4..

ಜಗದ್ಭ್ರಮೋಽಯಂ ದೃಶ್ಯೋಽಪಿ ನಾಸ್ತ್ಯೇವೇತ್ಯನುಭೂಯತೇ .

ವರ್ಣೋ ವ್ಯೋಮ್ನ ಇವಾಖೇದಾದ್ವಿಚಾರಣಾಮುನಾಽನಘ .. 5..

ದೃಶ್ಯಂ ನಾಸ್ತೀತಿ ಬೋಧೇನ ಮನಸೋ ದೃಶ್ಯಮಾರ್ಜನಂ .

ಸಂಪನ್ನಂ ದೇತ್ತದುತ್ಪನ್ನಾ ಪರಾ ನಿರ್ವಾಣನಿರ್ವೃತಿಃ .. 6..
ಅನ್ಯಥಾ ಶಾಸ್ತ್ರಗರ್ತೇಷು ಲುಠತಾಂ ಭವತಾಮಿಹ .

ಭವತ್ಯಕೃತ್ರಿಮಾಜ್ಞಾನಾಂ ಕಲ್ಪೈರಪಿ ನ ನಿರ್ವೃತಿಃ .. 7..
ಅಶೇಷೇಣ ಪರಿತ್ಯಾಗೋ ವಾಸನಾನಾಂ ಯಉತ್ತಮಃ .
ಮೋಕ್ಷ ಇತ್ಯುಚ್ಯತೇ ಬ್ರಹ್ಮನ್ಸ ಏವ ವಿಮಲಕ್ರಮಃ .. 8..
ಕ್ಷೀಣಾಯಾಂ ವಾಸನಾಯಾಂ ತು ಚೇತೋ ಗಲತಿ ಸತ್ವರಂ .

ಕ್ಷೀಣಾಯಾಂ ಶೀತಸಂತತ್ಯಾಂ ಬ್ರಹ್ಮನ್ಹಿಮಕಣೋ ಯಥಾ .. 9..

ಅಯಂ ವಾಸನಯಾ ದೇಹೋ ಧ್ರಿಯತೇ ಭೂತಪಂಜರಃ .
ತನುನಾಂತರ್ನಿವಿಷ್ಟೇನ ಮುಕ್ತೌಘಸ್ತಂತುನಾ ಯಥಾ .. 10..

ವಾಸನಾ ದ್ವಿವಿಧಾ ಪ್ರೋಕ್ತಾ ಶುದ್ಧಾ ಚ ಮಲಿನಾ ತಥಾ .

ಮಲಿನಾ ಜನ್ಮನೋ ಹೇತುಃ ಶುದ್ಧಾ ಜನ್ಮವಿನಾಶಿನೀ .. 11..

ಅಜ್ಞಾನಸುಘನಾಕಾರಾ ಘನಾಹಂಕಾರಶಾಲಿನೀ .

ಪುನರ್ಜನ್ಮಕರೀ ಪ್ರೋಕ್ತಾ ಮಲಿನಾ ವಾಸನಾ ಬುಧೈಃ .. 12..
ಪುನರ್ಜನ್ಮಾಂಕುರಂ ತ್ಯಕ್ತ್ವಾಸ್ಥಿತಾ ಸಂಭೃಷ್ಟಬೀಜವತ್ .

ದೇಹಾರ್ಥಂ ಧ್ರಿಯತೇ ಜ್ಞಾತಜ್ಞೇಯಾ ಶುದ್ಧೇತಿ ಚೋಚ್ಯತೇ .. 13..

ಅಪುನರ್ಜನ್ಮಕರಣೀ ಜೀವನ್ಮುಕ್ತೇಷು ದೇಹಿಷು .

ವಾಸನಾ ವಿದ್ಯತೇ ಶುದ್ಧಾ ದೇಹೇ ಚಕ್ರ ಏವ ಭ್ರಮಃ .. 14..
ಯೇ ಶುದ್ಧವಾಸನಾ ಭೂಯೋ ನ ಜನ್ಮಾನರ್ಥಭಾಜನಂ .

ಜ್ಞಾತಜ್ಞೇಯಾಸ್ತ ಉಚ್ಯಂತೇ ಜೀವನ್ಮುಕ್ತಾ ಮಹಾಧಿಯಃ .. 15..
ಜೀವನ್ಮುಕ್ತಿಪದಂ ಪ್ರಾಪ್ತೋ ಯಥಾ ರಾಮೋ ಮಹಾಮತಿಃ .
ತತ್ತೇಽಹಂ ಶೃಣು ವಕ್ಷ್ಯಾಮಿ ಜರಾಮರಣಶಾಂತಯೇ .. 16..

ಭರದ್ವಾಜ ಮಹಾಬುದ್ಧೇ ರಾಮಕ್ರಮಮಿಮಂ ಶುಭಂ .

ಶೃಣು ವಕ್ಷ್ಯಾಮಿ ತೇನೈವ ಸರ್ವಂ ಜ್ಞಾಸ್ಯಸಿ ಸರ್ವದಾ .. 17..

ವಿದ್ಯಾಗೃಹಾದ್ವಿನಿಷ್ಕ್ರಮ್ಯ ರಾಮೋ ರಾಜೀವಲೋಚನಃ .
ದಿವಸಾನ್ಯನಯದ್ರೇಹೇ ಲೀಲಾಭಿರಕುತೋಭಯಃ .. 18..
ಅಥ ಗಚ್ಛತಿ ಕಾಲೇ ತು ಪಾಲಯತ್ಯವನಿಂ ನೃಪೇ .

ಪ್ರಜಾಸು ವೀತಶೋಕಾಸು ಸ್ಥಿತಾಸು ವಿಗತಜ್ವರಂ .. 19..

ತೀರ್ಥಪುಣ್ಯಾಶ್ರಮಶ್ರೇಣೀರ್ದ್ರಷ್ಟುಮುತ್ಕಂಠಿತಂ ಮನಃ .
ರಾಮಸ್ಯಾಭೂದ್ಭೃಶಂ ತತ್ರ ಕದಾಚಿತ್ಗುಣಶಾಲಿನಃ .. 20..
ರಾಘವಚಿಂತಯಿತ್ವೈವಮುಪೇತ್ಯ ಚರಣೌ ಪಿತುಃ .
ಹಂಸಃ ಪದ್ಮಾವಿವ ನವೌ ಜಗ್ರಾಹ ನಖಕೇಸರೌ .. 21..

ಶ್ರೀರಾಮಉವಾಚ .

ತೀರ್ಥಾನಿ ದೇವಸದ್ಮಾನಿ ವನಾನ್ಯಾಯತನಾನಿ ಚ .

ದ್ರಷ್ಟುಮುತ್ಕಂಠಿತಂ ತಾತ ಮಮೇದಂ ನಾಥ ಮಾನಸಂ .. 22..

ತದೇತಾಮರ್ಥಿತಾಂ ಪೂರ್ವಾಂ ಸಫಲಾಂ ಕರ್ತುಮರ್ಹಸಿ .

ನ ಸೋಽಸ್ತಿ ಭುವನೇ ನಾಥ ತ್ವಯಾಯೋಽರ್ಥೀ ನ ಮಾನಿತಃ .. 23..
ಇತಿ ಸಂ ಪ್ರಾರ್ಥಿತೋ ರಾಜಾ ವಸಿಷ್ಠೇನ ಸಮಂ ತದಾ .

ವಿಚಾರ್ಯಾಮುಂಚದೇವೈನಂ ರಾಮಂ ಪ್ರಥಮಮರ್ಥಿನಂ .. 24..

ಶುಭೇ ನಕ್ಷತ್ರದಿವಸೇ ಭ್ರಾತೃಭ್ಯಾಂ ಸಹ ರಾಘವಃ .
ಮಂಗಲಾಲಂಕೃತವಪುಃ ಕೃತಸ್ವಸ್ತ್ಯಯನೋ ದ್ವಿಜೈಃ .. 25..
ವಸಿಷ್ಠಪ್ರಹಿತೈರ್ವಿಪ್ರೈಃ ಶಾಸ್ತ್ರಜ್ಞೈಶ್ಚ ಸಮನ್ವಿತಃ .
ಸ್ನಿಗ್ಧೈ ಕತಿಪಯೈರೇವ ರಾಜಪುತ್ರವರೈಃ ಸಹ .. 26..

ಅಂಬಾಭಿರ್ವಿಹಿತಾಶೀರ್ಭಿರಾಲಿಂಗ್ಯಾಲಿಂಗ್ಯ ಭೂಷಿತಃ .
ನಿರಗಾತ್ಸ್ವಗೃಹಾತ್ತಸ್ಮಾತ್ತೀರ್ಥಯಾತ್ರಾರ್ಥಮುದ್ಯತಃ .. 27..
ನಿರ್ಗತಃ ಸ್ವಪುರಾತ್ಪೌರೇಸ್ತೂರ್ಯಘೋಷೇಣ ವಾದಿತಃ .
ಪೀಯಮಾನಃ ಪುರಸ್ತ್ರೀಣಾಂ ನೇತ್ರೈರ್ಭೃಂಗೌಘಭಂಗುರೈಃ .. 28..
ಗ್ರಾಮೀಣಲಲನಾಲೋಲಹಸ್ತಪದ್ಮಾಪನೋದಿತೈಃ .
ಲಾಜವರ್ಷೈರ್ವಿಕೀರ್ಣಾತ್ಮಾ ಹಿಮೈರಿವ ಹಿಮಾಚಲಃ .. 29..
ಆವರ್ಜಯನ್ವಿಪ್ರಗಣಾನ್ಪರಿಶೃಣ್ವನ್ಪ್ರಜಾಶಿಷಃ .
ಆಲೋಕಯಂದಿಗಂತಾಂಶ್ಚ ಪರಿಚಕ್ರಾಮ ಜಾಂಗಲಾನ್ .. 30..

ಅಥಾರಭ್ಯ ಸ್ವಕಾತ್ತಸ್ಮಾತ್ಕ್ರಮಾತ್ಕೋಶಲಮಂಡಲಾತ್ .

ಸ್ನಾನದಾನತಪೋಧ್ಯಾನಪೂರ್ವಕಂ ಸ ದದರ್ಶ ಹ .. 31..

ನದೀತೀರಾಣಿ ಪುಣ್ಯಾನಿ ವನಾನ್ಯಾಯತನಾನಿ ಚ
ಜಂಗಲಾನಿ ಜನಾಂತೇಷು ತಟಾನ್ಯಬ್ಧಿಮಹೀಭೃತಾಂ .. 32..

ಮಂದಾಕಿನೀಮಿಂದುನಿಭಾಂ ಕಾಲಿಂದೀಂ ಚೋತ್ಪಲಾಮಲಾಂ .

ಸರಸ್ವತೀಂ ಶತದ್ರೂಂ ಚ ಚಂದ್ರಾಭಾಗಾಮಿರಾವತೀಂ .. 33..

ವೇಣೀಂ ಚ ಕೃಷ್ಣವೇಣೀಂ ಚ ನಿರ್ವಿಂಧ್ಯಾಂ ಸರಯೂಂ ತಥಾ .

ಚರ್ಮಣ್ವತೀಂ ವಿತಸ್ತಾಂ ಚ ವಿಪಾಶಾಂ ಬಾಹುದಾಮಪಿ .. 34..

ಪ್ರಯಾಗಂ ನೈಮಿಷಂ ಚೈವ ಧರ್ಮಾರಣ್ಯಂ ಗಯಾಂ ತಥಾ .

ವಾರಾಣಸೀಂ ಶ್ರೀಗಿರಿಂ ಚ ಕೇದಾರಂ ಪುಷ್ಕರಂ ತಥಾ .. 35..

ಮಾನಸಂ ಚ ಕ್ರಮಸರಸ್ತಥೈವೋತ್ತರಮಾನಸಂ .

ವಡವಾವದನಂ ಚೈವ ತೀರ್ಥವೃಂದಂ ಸ ಸಾದರಂ .. 36..

ಅಗ್ನಿತೀರ್ಥಂ ಮಹಾತೀರ್ಥಮಿಂದ್ರದ್ಯುಮ್ನಸರಸ್ತಥಾ .

ಸರಾಂಸಿ ಸರಿತಶ್ಚೈವ ತಥಾ ನದಹ್ರದಾವಲೀಂ .. 37..

ಸ್ವಾಮಿನಂ ಕಾರ್ತಿಕೇಯಂ ಚ ಶಾಲಗ್ರಾಮಂ ಹರಿಂ ತಥಾ .

ಸ್ಥಾನಾನಿ ಚ ಚತುಃಷಷ್ಟಿಂ ಹರೇರಥ ಹರಸ್ಯ ಚ .. 38..

ನಾನಾಶ್ಚರ್ಯವಿಚಿತ್ರಾಣಿ ಚತುರಬ್ಧಿತಟಾನಿ ಚ .

ವಿಂಧ್ಯಮಂದರಕುಂಜಾಂಶ್ಚ ಕುಲಶೈಲಾಸ್ಥಲಾನಿ ಚ .. 39..

ರಾಜರ್ಷೀಣಾಂ ಚ ಮಹತಾಂ ಬ್ರಹ್ಮರ್ಷೀಣಾಂ ತಥೈವ ಚ .

ದೇವಾನಾಂ ಬ್ರಾಹ್ಮಣಾನಾಂ ಚ ಪಾವನಾನಾಶ್ರಮಾಂಛುಭಾನ್ .. 40..

ಭೂಯೋಭೂಯಃ ಸ ಬಭ್ರಾಮ ಭ್ರಾತೃಭ್ಯಾಂ ಸಹ ಮಾನದಃ .
ಚತುರ್ಷ್ವಪಿ ದಿಗಂತೇಷು ಸರ್ವಾನೇವ ಮಹೀತಟಾನ್ .. 41..

ಅಮರಕಿನ್ನರಮಾನವಮಾನಿತಃ
ಸಮವಲೋಕ್ಯ ಮಹೀಮಖಿಲಾಮಿಮಾಂ .

ಉಪಯಯೌ ಸ್ವಗೃಹಂ ರಘುನಂದನೋ
ವಿಹೃತದಿಕ್ ಶಿವಲೋಕಮಿವೇಶ್ವರಃ .. 42..
ಇತ್ಯಾರ್ಷೇ ಶ್ರೀಮದವಾಸಿಷ್ಠಮಹಾರಾಮಾಯಣೇ ವಾಲ್ಮೀಕೀಯೇ
ವೈರಾಗ್ಯಪ್ರಕರಣೇ ತೀರ್ಥಯಾತ್ರಾಪ್ರಕರಣಂ ನಾಮ ತೃತೀಯಃ ಸರ್ಗಃ .. 3..

ಚತುರ್ಥಃ ಸರ್ಗಃ
ಶ್ರೀವಾಲ್ಮೀಕಿರುವಾಚ .

ರಾಮಃ ಪುಷ್ಪಾಂಜಲಿವ್ರಾತೈರ್ವಿಕೀರ್ಣಃ ಪುರವಾಸಿಭಿಃ .
ಪ್ರವಿವೇಶ ಗೃಹಂ ಶ್ರೀಮಾಂಜಯಂತೋ ವಿಷ್ಟಪಂ ಯಥಾ .. 1..

ಪ್ರಣನಾಮಾಥ ಪಿತರಂ ವಸಿಷ್ಠಂ ಭ್ರಾತೃಬಾಂಧವಾನ್ .

ಬ್ರಾಹ್ಮಣಾನ್ಕುಲವೃದ್ಧಾಂಶ್ಚ ರಾಘವಃ ಪ್ರಥಮಾಗತಃ .. 2..
ಸುಹೃದ್ಭಿರ್ಭ್ರಾತೃಭಿಶ್ಚೈವ ಪಿತ್ರಾ ದ್ವಿಜಗಣೇನ ಚ .

ಮುಹುರಾಲಿಂಗಿತಾಚಾರೋ ರಾಘವೋ ನ ಮಮೌ ಮುದಾ .. 3..

ತಸ್ಮಿನ್ಗೃಹೇ ದಾಶರಥೇಃ ಪ್ರಿಯಪ್ರಕಥನೈರ್ಮಿಥಃ .

ಜುಘುರ್ಣುರ್ಮಧುರೈರಾಶಾ ಮೃದುವಂಶಸ್ವನೈರಿವ .. 4..

ಬಭೂವಾಥ ದಿನಾನ್ಯಷ್ಟೌ ರಾಮಾಗಮನಉತ್ಸವಃ .
ಸುಖಂ ಮತ್ತಜನೋನ್ಮುಕ್ತಕಲಕೋಲಾಹಲಾಕುಲಃ .. 5..
ಉವಾಸ ಸ ಸುಖಂ ಗೇಹೇ ತತಃ ಪ್ರಭೃತಿ ರಾಘವಃ .
ವರ್ಣಯನ್ವಿವಿಧಾಕಾರಾಂದೇಶಾಚಾರಾನಿತಸ್ತತಃ .. 6..
ಪ್ರಾತರುತ್ಥಾಯ ರಾಮೋಽಸೌ ಕೃತ್ವಾ ಸಂಧ್ಯಾಂ ಯಥಾವಿಧಿ .

ಸಭಾಸಂಸ್ಥಂ ದದರ್ಶೇಂದ್ರಸಮಂ ಸ್ವಪಿತರಂ ತಥಾ .. 7..

ಕಥಾಭಿಃ ಸುವಿಚಿತ್ರಾಭಿಃ ಸ ವಸಿಷ್ಠಾದಿಭಿಃ ಸಹ .

ಸ್ಥಿತ್ವಾ ದಿನಚತುರ್ಭಾಗಂ ಜ್ಞಾನಗರ್ಭಾಭಿರಾದೃತಃ .. 8..
ಜಗಾಮ ಪಿತ್ರಾನುಜ್ಞಾತೋ ಮಹತ್ಯಾ ಸೇನಯಾ ವೃತಃ .
ವರಾಹಮಹಿಷಾಕೀರ್ಣಂ ವನಮಾಖೇಟಕೇಚ್ಛಯಾ .. 9..

ತತ ಆಗತ್ಯ ಸದನೇ ಕೃತ್ವಾ ಸ್ನಾನಾದಿಕಂ ಕ್ರಮಂ .

ಸಮಿತ್ರಬಾಂಧವೋ ಭುಕ್ತ್ವಾ ನಿನಾಯ ಸಸುಹೃನ್ನಿಶಾಂ .. 10..

ಏವಂಪ್ರಾಯದಿನಾಚಾರೋ ಭ್ರಾತೃಭ್ಯಾಂ ಸಹ ರಾಘವ .

ಆಗತ್ಯ ತೀರ್ಥಯಾತ್ರಾಯಾಃ ಸಮುವಾಸ ಪಿತುರ್ಗೃಹೇ .. 11..

ನೃಪತಿಸಂವ್ಯವಹಾರಮನೋಜ್ಞಯಾ
ಸುಜನಚೇತಸಿ ಚಂದ್ರಿಕಯಾನಯಾ .

ಪರಿನಿನಾಯ ದಿನಾನಿ ಸ ಚೇಷ್ಟಯಾ
ಸ್ತುತಸುಧಾರಸಪೇಶಲಯಾಽನಘ .. 12..

ಇತ್ಯಾರ್ಷೇ ಶ್ರೀಮದವಾಸಿಷ್ಠಮಹಾರಾಮಾಯಣೇ ವಾಲ್ಮೀಕೀಯೇ
ವೈರಾಗ್ಯಪ್ರಕರಣೇ ದಿವಸವ್ಯವಹಾರನಿರೂಪಣಂ ನಾಮ ಚತುರ್ಥಃ ಸರ್ಗಃ .. 4..

ಪನ್ಞ್ಚಮ ಸರ್ಗಃ
ಶ್ರೀವಾಲ್ಮೀಕಿರುವಾಚ .

ಅಥೋನುಷೋಡಶೇ ವರ್ಷೇ ವರ್ತಮಾನೇ ರಘೂದ್ವಹೇ .

ರಾಮಾನುಯಾಯಿನಿ ತಥಾ ಶತ್ರುಘ್ನೇ ಲಕ್ಷ್ಮಣೇಽಪಿ ಚ .. 1..

ಭರತೇ ಸಂಸ್ಥಿತೇ ನಿತ್ಯಂ ಮಾತಾಮಹಗೃಹೇ ಸುಖಂ .

ಪಾಲಯತ್ಯವನಿಂ ರಾಜ್ಞಿಯಥಾವದಖಿಲಾಮಿಮಾಂ .. 2..

ಕೃತಾಯಾಂ ತೀರ್ಥಯಾತ್ರಾಯಾಂ ರಾಮೋ ನಿಜಗೃಹೇ ಸ್ಥಿತಂ .

ನ ಕಿಂಚಿತ್ತಾತ ಮೇ ದುಃಖಮಿತ್ಯುಕ್ತ್ವಾ ಪಿತುರಂಕಗಃ .
ರಾಮೋ ರಾಜೀವಪತ್ರಾಕ್ಷಸ್ತೂಷ್ಣೀಮೇವ ಸ್ಮ ತಿಷ್ಠತಿ .. 12..

ತತೋ ದಶರಥೋ ರಾಜಾ ರಾಮಃ ಕಿಂ ಖೇದವಾನಿತಿ .

ಇತ್ಯುಕ್ತಶ್ಚಿಂತಯಿತ್ವಾ ಸ ವಸಿಷ್ಠಮುನಿನಾ ನೃಪಃ .
ಅಸ್ತ್ಯತ್ರ ಕಾರಣಂ ಶ್ರೀಮನ್ಮಾ ರಾಜಂದುಃಖಮಸ್ತು ತೇ .. 14..

ಕೋಪಂ ವಿಷಾದಕಲನಾಂ ವಿತತಂ ಚ ಹರ್ಷಂ

ವಿಶ್ವಾಮಿತ್ರೋ ಮಹಾತೇಜಾ ಅಯೋಧ್ಯಾಮಭ್ಯಗಾತ್ಪುರೀಂ .. 6..

ಸ ರಾಜ್ಞೋ ದರ್ಶನಾಕಾಂಕ್ಷೀ ದ್ವಾರಾಧ್ಯಕ್ಷಾನುವಾಚ ಹ .

ಶೀಘ್ರಮಾಖ್ಯಾತ ಮಾಂ ಪ್ರಾಪ್ತಂ ಕೌಶಿಕಂ ಗಾಧಿನಃ ಸುತಂ .. 7..

ತಸ್ಯ ತದ್ವಚನಂ ಶ್ರುತ್ವಾ ದ್ವಾಸ್ಥಾ ರಾಜಗೃಹಂ ಯಯುಃ .
ಸಂಭ್ರಾಂತಮನಸಃ ಸರ್ವೇ ತೇನ ವಾಕ್ಯೇನ ಚೋದಿತಾಃ .. 8..
ತೇ ಗತ್ವಾ ರಾಜಸದನಂ ವಿಶ್ವಾಮಿತ್ರಮೃಷಿಂ ತತಃ .
ಪ್ರಾಪ್ತಮಾವೇದಯಾಮಾಸುಃ ಪ್ರತೀಹಾರಾಃ ಪತೇಸ್ತದಾ .. 9..

ಅಥಾಸ್ಥಾನಗತಂ ಭೂಪಂ ರಾಜಮಂಡಲಮಾಲಿನಂ .

ಸಮುಪೇತ್ಯ ತ್ವರಾಯುಕ್ತೋ ಯಾಷ್ಟೀಕೋಽಸೌ ವ್ಯಜಿಜ್ಞಪತ್ .. 10..

ದೇವ ದ್ವಾರಿ ಮಹಾತೇಜಾ ಬಾಲಭಾಸ್ಕರಭಾಸುರಃ .
ಜ್ವಾಲಾರುಣಜಟಾಜೂಟಃ ಪುಮಾಂಛ್ರೀಮಾನವಸ್ಥಿತಃ .. 11..
ಸಭಾಸುರಾಪತಾಕಾಂತಂ ಸಾಶ್ವೇಭಪುರುಷಾಯುಧಂ .

ಕೃತವಾಂಸ್ತಂ ಪ್ರದೇಶಂ ಯಸ್ತೇಜೋಭಿಃ ಕೀರ್ಣಕಾಂಚನಂ .. 12..

ವೀಕ್ಷ್ಯಮಾಣೇ ತು ಯಾಷ್ಟಿಕೇ ನಿವೇದಯತಿ ರಾಜನಿ .

ವಿಶ್ವಾಮಿತ್ರೋ ಮುನಿಃ ಪ್ರಾಪ್ತ ಇತ್ಯನುದ್ಧತಯಾ ಗಿರಾ .. 13..

ಇತಿಯಾಷ್ಟೀಕವಚನಮಾಕರ್ಣ್ಯ ನೃಪಸತ್ತಮಃ .
ಸ ಸಮಂತ್ರೀ ಸಸಾಮಂತಃ ಪ್ರೋತ್ತಸ್ಥೌ ಹೇಮವಿಷ್ಟರಾತ್ .. 14..

ಪದಾತಿರೇವ ಸಹಸಾ ರಾಜ್ಞಾಂ ವೃಂದೇನ ಮಾಲಿತಃ .
ವಸಿಷ್ಠವಾಮದೇವಾಭ್ಯಾಂ ಸಹ ಸಾಮಂತಸಂಸ್ತುತಃ .. 15..
ಜಗಾಮ ತತ್ರ ಯತ್ರಾಸೌ ವಿಶ್ವಾಮಿತ್ರೋ ಮಹಾಮುನಿಃ .
ದದರ್ಶ ಮುನಿಶಾರ್ದೂಲಂ ದ್ವಾರಭೂಮಾವವಸ್ಥಿತಂ .. 16..

ಕೇನಾಪಿ ಕಾರಣೇನೋರ್ವೀತಲಮರ್ಕಮುಪಾಗತಂ .

ಬ್ರಾಹ್ಮೇಣ ತೇಜಸಾಕ್ರಾಂತಂ ಕ್ಷಾತ್ರೇಣ ಚ ಮಹೌಜಸಾ .. 17..

ಜರಾಜರಠಯಾ ನಿತ್ಯಂ ತಪಃಪ್ರಸರರೂಕ್ಷಯಾ .

ಜಟಾವಲ್ಯಾ ವೃತಸ್ಕಂಧಂ ಸಸಂಧ್ಯಾಭ್ರಮಿವಾಚಲಂ .. 18..

ಉಪಶಾಂತಂ ಚ ಕಾಂತಂ ಚ ದೀಪ್ತಮಪ್ರತಿಘಾತಿ ಚ .

ನಿಭೃತಂ ಚೋರ್ಜಿತಾಕಾರಂ ದಧಾನಂ ಭಾಸ್ವರಂ ವಪುಃ .. 19..
ಪೇಶಲೇನಾತಿಭೀಮೇನ ಪ್ರಸನ್ನೇನಾಕುಲೇನ ಚ .

ಗಂಭೀರೇಣಾತಿಪುರ್ಣೇನ ತೇಜಸಾ ರಂಜಿತಪ್ರಭಂ .. 20..

ಅನಂತಜೀವಿತದಶಾಸಖೀಮೇಕಾಮನಿಂದಿತಾಂ .

ಧಾರಯಂತಂ ಕರೇ ಶ್ಲಕ್ಷ್ಣಾಂ ಕುಂಡೀಮಮ್ಲಾನಮಾನಸಂ .. 21..

ಕರುಣಾಕ್ರಾಂತಚೇತಸ್ತ್ವಾತ್ಪ್ರಸನ್ನೈರ್ಮಧುರಾಕ್ಷರೈಃ .
ವೀಕ್ಷಣೈರಮೃತೇನೇವ ಸಂಸಿಽಚಂತಮಿಮಾಃ ಪ್ರಜಾಃ .. 22..
ಯುಕ್ತೋಯಜ್ಞೋಪವೀತಾಂಗಂ ಧವಲಪ್ರೋನ್ನತಭ್ರುವಂ .

ಅನಂತಂ ವಿಸ್ಮಯಂ ಚಾಂತಃ ಪ್ರಯಚ್ಛಂತಮಿವೇಕ್ಷಿತುಃ .. 23..
ಮುನಿಮಾಲೋಕ್ಯ ಭೂಪಾಲೋ ದೂರಾದೇವಾನತಾಕೃತಿಃ .
ಪ್ರಣನಾಮ ಗಲನ್ಮೌಲಿಮಣಿಮಾನಿತಭೂತಲಂ .. 24..

ಮುನಿರಪ್ಯವನೀನಾಥಂ ಭಾಸ್ವಾನಿವ ಶತಕ್ರತುಂ .

ತತ್ರಾಭಿವಾದಯಾಂಚಕ್ರೇ ಮಧುರೋದಾರಯಾ ಗಿರಾ .. 25..

ತತೋ ವಸಿಷ್ಠಪ್ರಮುಖಾಃ ಸರ ಏವ ದ್ವಿಜಾತಯಃ .
ಸ್ವಾಗತಾದಿಕ್ರಮೇಣೈನಂ ಪೂಜಯಾಮಾಸುರಾದೃತಾಃ .. 26..
ದಶರಥಉವಾಚ .

ಅಶಂಕಿತೋಪನೀತೇನ ಭಾಸ್ವತಾ ದರ್ಶನೇನ ತೇ .

ಸಾಧೋ ಸ್ವನುಗೃಹೀತಾಃ ಸ್ಮೋ ರವಿಣೇವಾಂಬುಜಾಕರಾಃ .. 27..
ಯದನಾದಿಯದಕ್ಷುಣ್ಣಂ ಯದಪಾಯವಿವರ್ಜಿತಂ .

ತದಾನಂದಸುಖಂ ಪ್ರಾಪ್ತಂ ಮಯಾ ತ್ವದ್ದರ್ಶಮಾನ್ಮುನೇ .. 28..

ಅದ್ಯ ವರ್ತಾಮಹೇ ನೂನಂ ಧನ್ಯಾನಾಂ ಧುರಿ ಧರ್ಮತಃ .
ಭವದಾಗಮನಸ್ಯೇಮೇಯದ್ವಯಂ ಲಕ್ಷ್ಯಮಾಗತಾಃ .. 29..
ಏವಂ ಪ್ರಕಥಯಂತೋಽತ್ರ ರಾಜಾನೋಽಥ ಮಹರ್ಷಯಃ .
ಆಸನೇಷು ಸಭಾಸ್ಥಾನಮಾಸಾದ್ಯ ಸಮುಪಾವಿಶನ್ .. 30..

ಸ್ಪ್ತಮಃ ಸರ್ಗಃ
ಶ್ರೀವಾಲ್ಮೀಕಿರುವಾಚ .

ಅವಧೂತೇ ತಥಾಭೂತೇ ತಸ್ಮಿನ್ಯಾಗಕದಂಬಕೇ .

ಹಂತ ನೂನಂ ವಿಜಾನಾಮಿ ಹತಾಂಸ್ತಾನ್ವಿದ್ಧಿ ರಾಕ್ಷಸಾನ್ .

ಅಹಂ ವೇದ್ಮಿ ಮಹಾತ್ಮಾನಂ ರಾಮಂ ರಾಜೀವಲೋಚನಂ .

ವಿರರಾಮಮಹಾತೇಜಾ ವಿಶ್ವಾಮಿತ್ರೋ ಮುನಿಶ್ವರಃ .. 27..

ಶ್ರುತ್ವಾ ವಚೋ ಮುನಿವರಸ್ಯ ಮಹಾನುಭಾವ-

ಸ್ತೂಷ್ಣೀಮತಿಷ್ಠದುಪಪನ್ನಪದಂ ಸ ವಕ್ತುಂ .

ನೋ ಯುಕ್ತಿಯುಕ್ತಕಥನೇನ ವಿನೈತಿ ತೋಷಂ
ಧೀಮಾನಪೂರಿತಮನೋಽಭಿಮತಶ್ಚ ಲೋಕಃ .. 28..
ಇತ್ಯಾರ್ಷೇ ಶ್ರೀಮದ್ವಾಸಿಷ್ಠಮಹಾರಾಮಾಯಣೇ ವಾಲ್ಮೀಕೀಯೇ
ವೈರಾಗ್ಯಪ್ರಕರಣೇ ವಿಶ್ವಾಮಿತ್ರವಾಕ್ಯಂ ನಾಮ ಸಪ್ತಮಃ ಸರ್ಗಃ .. 7

ಅಷ್ಟಮಃ ಸರ್ಗಃ
ವಾಲ್ಮೀಕಿರುವಾಚ
ತಚ್ಛ್ರುತ್ವಾ ರಾಜಶಾರ್ದೂಲೋ ವಿಶ್ವಾಮಿತ್ರಸ್ಯ ಭಾಷಿತಂ .

ಮುಹೂರ್ತಮಾಸೀನ್ನಿಶ್ಚೇಷ್ಟಃ ಸದೇನ್ಯ ಚೇತಮಬ್ರವೀತ್ .. 1..

ಊನಷೋಡಶವರ್ಷೋಽಯಂ ರಾಮೋ ರಾಜೀವಲೋಚನಃ .
ನಯುದ್ಧಯೋಗ್ಯತಾಮಸ್ಯ ಪಶ್ಯಾಮಿ ಸಹ ರಾಕ್ಷಸೈಃ .. 2..
ಇಯಮಕ್ಷೌಹಿಣೀ ಪೂರ್ಣಾಯಸ್ಯಾಃ ಪತಿರಹಂ ಪ್ರಭೋ .

ತಯಾ ಪರಿವೃತೋ ಯುದ್ಧಂ ದಾಸ್ಯಾಮಿ ಪಿಶಿತಾಶಿನಾಂ .. 3..

ಇಮೇ ಹಿ ಶೂರಾ ವಿಕ್ರಾಂತಾ ಭೃತ್ಯಾ ಮಂತ್ರವಿಶಾರದಾಃ .
ಅಹಂ ಚೈಷಾಂ ಧನುಷ್ಪಾಣಿರ್ಗೋಪ್ತಾ ಸಮರಮೂರ್ಧನಿ .. 4..

ಏಭಿಃ ಸಹೈವ ವೀರಾಣಾಂ ಮಹೇಂದ್ರಮಹತಾಮಪಿ .

ದದಾಮಿಯುದ್ಧಂ ಮತ್ತಾನಾಂ ಕರಿಣಾಮಿವ ಕೇಸರೀ .. 5..

ಬಾಲೋ ರಾಮಸ್ತ್ವನೀಕೇಷು ನ ಜಾನಾತಿ ಬಲಾಬಲಂ .

ಅಂತಃಪುರಾದೃತೇ ದೃಷ್ಟಾ ನಾನೇನಾನ್ಯಾ ರಣಾವನಿಃ .. 6..
ನ ಶಸ್ತ್ರೈಃ ಪರಮೈರ್ಯುಕ್ತೋ ನ ಚಯುದ್ಧವಿಶಾರದಃ .
ನವಾಸ್ತ್ರೈಃ ಶೂತಕೋಟಿನಾಂ ತಜ್ಜ್ಞಃ ಸಮರಭೂಮಿಷು .. 7..

ಕೇವಲಂ ಪುಷ್ಪಖಂಡೇಷು ನಗರೋಪವನೇಷು ಚ .

ಉದ್ಯಾನವನಕುಂಜೇಷು ಸದೈವ ಪರಿಶೀಲನಂ .. 8..

ವಿವರ್ತುಮೇಷ ಜಾನಾತಿ ಸಹ ರಾಜಕುಮಾರಕೈಃ .
ಕೀರ್ಣಪುಷ್ಪೋಪಹಾರಾಸು ಸ್ವಕಾಸ್ವಜಿರಭೂಮಿಷು .. 9..

ಅದ್ಯ ತ್ವತಿತರಾಂ ಬ್ರಹ್ಮನ್ಮಮ ಭಾಗ್ಯವಿಪರ್ಯಯಾತ್ .

ಹಿಮೇನೇವ ಹಿ ಪದ್ಮಾಭಃ ಸಂಪನ್ನೋ ಹರಿಣಃ ಕೃಶಃ .. 10..
ನಾತ್ತುಮನ್ನಾನಿ ಶಕ್ನೋತಿ ನ ವಿಹರ್ತುಂ ಗೃಹಾವನಿಂ .

ಅಂತಃಖೇದಪರೀತಾತ್ಮಾ ತೂಷ್ಣೀಂ ತಿಷ್ಠತಿ ಕೇವಲಂ .. 11..

ಸದಾರಃ ಸಹಭೃತ್ಯೋಽಹಂ ತತ್ಕೃತೇ ಮುನಿನಾಯಕ .

ಶರದೀವ ಪಯೋವಾಹೋ ನೂನಂ ನಿಃಸಾರತಾಂ ಗತಃ .. 12..
ಈದೃಶೋಽಸೌ ಸುತೋ ಬಾಲ ಆಧಿನಾಽಥ ವಶೀಕೃತಃ .
ಕಥಂ ದದಾಮಿ ತಂ ತುಭ್ಯಂಯೋದ್ಧುಂ ಸಹ ನಿಶಾಚರೈಃ .. 13..
ಅಪಿ ಬಾಲಾಂಗನಾಸಂಗಾದಪಿ ಸಾಧೋ ಸುಧಾರಸಾತ್ .

ರಾಜ್ಯಾದಪಿ ಸುಖಾಯೈವ ಪುತ್ರಸ್ನೇಹೋ ಮಹಾಮತೇ .. 14..

ಯೇ ದುರಂತಾ ಮಹಾರಂಭಾಸ್ತ್ರಿಷು ಲೋಕೇಷು ಖೇದದಾಃ .
ಪುತ್ರಸ್ನೇಹೇನ ಸಂತೋಽಪಿ ಕುರ್ವತೇ ತಾನಸಂಶಯಂ .. 15..

ಅಸವೋಽಥ ಧನಂ ದಾರಾಸ್ತ್ಯಜ್ಯಂತೇ ಮಾನವೈಃ ಸುಖಂ .

ನ ಪುತ್ರೋ ಮುನಿಶಾರ್ದೂಲ ಸ್ವಭಾವೋ ಹ್ಯೇಷ ಜಂತುಷು .. 16..

ರಾಕ್ಷಸಾಃ ಕ್ರೂರಕರ್ಮಾಣಃ ಕೂಟಯುದ್ಧವಿಶಾರದಾಃ .
ರಾಮಸ್ತಾನ್ಯೋಧಯತ್ವಿತ್ಥಂ ಯುಕ್ತಿರೇವಾತಿದುಃಸಹಾ .. 17..

ವಿಪ್ರಯುಕ್ತೋ ಹಿ ರಾಮೇಣ ಮುಹೂರ್ತಮಪಿ ನೋತ್ಸಹೇ .

ಜೀವಿತುಂ ಜೀವಿತಾಕಾಂಕ್ಷೀ ನ ರಾಮಂ ನೇತುರ್ಮರ್ಹಸಿ .. 18..

ನವವರ್ಷಸಹಸ್ರಾಣಿ ಮಮ ಜಾತಸ್ಯ ಕೌಶಿಕ .

ದುಃಖೇನೋತ್ಪಾದಿತಾಸ್ತ್ಯೇತೇ ಚತ್ವಾರಃ ಪುತ್ರಕಾ ಮಯಾ .. 19..

ಪ್ರಧಾನಭೂತಸ್ತೇಷ್ವೇವ ರಾಮಃ ಕಮಲಲೋಚನಃ .
ತಂ ವಿನೇಹ ತ್ರಯೋಽಪ್ಯನ್ಯೇ ಧಾರಯಂತಿ ನ ಜೀವಿತಂ .. 20..

ಸ ಏವ ರಾಮೋ ಭವತಾ ನೀಯತೇ ರಾಕ್ಷಸಾನ್ಪ್ರತಿ .

ಯದಿ ತತ್ಪುತ್ರಹೀನಂ ತ್ವಂ ಮೃತಮೇವಾಶು ವಿದ್ಧಿ ಮಾಂ .. 21..

ಚತುರ್ಣಾಮಾತ್ಮಜಾನಾಂ ಹಿ ಪ್ರೀತಿರತ್ರೈವ ಮೇ ಪರಾ .

ಜ್ಯೇಷ್ಠಂ ಧರ್ಮಮಯಂ ತಸ್ಮಾನ್ನ ರಾಮಂ ನೇತುಮರ್ಹಸಿ .. 22..

ನಿಶಾಚರಬಲಂ ಹಂತುಂ ಮುನೇ ಯದಿ ತವೇಪ್ಸಿತಂ .

ಚತುರಂಗಸಮಾಯುಕ್ತಂ ಮಯಾ ಸಹ ಬಲಂ ನಯ .. 23..

ಕಿಂವೀರ್ಯಾ ರಾಕ್ಷಸಾಸ್ತೇ ತು ಕಸ್ಯ ಪುತ್ರಾಃ ಕಥಂ ಚ ತೇ .

ಕಿಯತ್ಪ್ರಮಾಣಾಃ ಕೇ ಚೈವ ಇತಿ ವರ್ಣಯಮೇ ಸ್ಫುಟಂ .. 24..

ಕಥಂ ತೇನ ಪ್ರಕರ್ತವ್ಯಂ ತೇಷಾಂ ರಾಮೇಣ ರಕ್ಷಸಾಂ .

ಮಾಮಕೈರ್ಬಾಲಕೈರ್ಬ್ರಹ್ಮನ್ಮಯಾ ವಾ ಕೂಟಯೋಧಿನಾಂ .. 25..

ಸರ್ವಂ ಮೇ ಶಂಸ ಭಗವನ್ಯಥಾ ತೇಷಾಂ ಮಹಾರಣೇ .

ಸ್ಥಾತವ್ಯಂ ದುಷ್ಟಭಾಗ್ಯಾನಾಂ ವೀರ್ಯೋತ್ಸಿಕ್ತಾ ಹಿ ರಾಕ್ಷಸಾಃ .. 26..
ಶ್ರೂಯತೇ ಹಿ ಮಹಾವೀರ್ಯೋ ರಾವಣೋ ನಾಮ ರಾಕ್ಷಸಃ .
ಸಾಕ್ಷಾದ್ವೈಶ್ರವಣಭ್ರಾತಾ ಪುತ್ರೋ ವಿಶ್ರವಸೋ ಮುನೇಃ .. 27..
ಸ ಚೇತ್ತವ ಮಖೇ ವಿಘ್ನಂ ಕರೋತಿ ಕಿಲ ದುರ್ಮತಿಃ .
ತತ್ಸಂಗ್ರಾಮೇ ನ ಶಕ್ತಾಃ ಸ್ಮೋ ವಯಂ ತಸ್ಯ ದುರಾತ್ಮನಃ .. 28..
ಕಾಲೇ ಕಾಲೇ ಪೃಥಬ್ರಹ್ಮನ್ಭೂರಿವೀರ್ಯವಿಭೂತಯಃ .
ಭೂತೇಷ್ವಭ್ಯುದಯಂಯಾಂತಿ ಪ್ರಲೀಯತೇ ಚ ಕಾಲತಃ .. 29..
ಅದ್ಯಾಸ್ಮಿಂಸ್ತು ವಯಂ ಕಾಲ ರಾವಣಾದಿಷು ಶತ್ರುಷು .

ನ ಸಮರ್ಥಾಃ ಪುರಃ ಸ್ಥಾತುಂ ನಿಯತೇರೇಷ ನಿಶ್ಚಯಃ .. 30..
ತಸ್ಮಾತ್ಪ್ರಸಾದಂ ಧರ್ಮಜ್ಞ ಕುರು ತ್ವಂ ಮಮ ಪುತ್ರಕೇ .

ಮಮಚೈವಾಲ್ಪಭಾಗ್ಯಸ್ಯ ಭವಾನ್ಹಿ ಪರದೈವತಂ .. 31..

ದೇವದಾನವಗಂಧರ್ವಾ ಯಕ್ಷಾಃ ಪತಗಪನ್ನಗಾಃ .
ನಶಕ್ತಾ ರಾವಣಂಯೋದ್ಧುಂ ಕಿಂ ಪುನಃ ಪುರುಷಾ ಯುಧಿ .. 32..

ಮಹಾವೀರ್ಯವತಾಂ ವೀರ್ಯಮಾದತ್ತೇ ಯುಧಿ ರಾಕ್ಷಸಃ .
ತೇನ ಸಾರ್ಧಂ ನ ಶಕ್ತಾಃ ಸ್ಮ ಸಂಯುಗೇ ತಸ್ಯ ಬಾಲಕೈಃ .. 33..
ಅಯಮನ್ಯತಮಃ ಕಾಲಃ ಪೇಲವೀಕೃತಸಜ್ಜನಃ .
ರಾಘವೋಽಪಿ ಗತೋ ದೈನ್ಯಂ ಯತೋ ವಾರ್ಧಕಜರ್ಜರಃ .. 34..
ಅಥವಾ ಲವಣಂ ಬ್ರಹ್ಮನ್ಯಜ್ಞಘ್ನಂ ತಂ ಮಧೋಃ ಸುತಂ .

ಕಥಯತ್ವಸುರಪ್ರಖ್ಯಂ ನೈವಮೋಕ್ಷ್ಯಾಮಿ ಪುತ್ರಕಂ .. 35..

ಸುಂದೋಪಸುಂದಯೋಶ್ಚೈವ ಪುತ್ರೈ ವೈವಸ್ವತೋಪಮೌ .

ಯಜ್ಞವಿಘ್ನಕರೌ ಬ್ರೂಹಿ ನ ತೇ ದಾಸ್ಯಾಮಿ ಪುತ್ರಕಂ .. 36..

ಅಥ ನೇಷ್ಯಸಿ ಚೇತ್ಬ್ರಹ್ಮಂಸ್ತದ್ಧತೋಽಸ್ಮ್ಯಹಮೇವ ತೇ .

ಅನ್ಯಥಾ ತು ನ ಪಶ್ಯಾಮಿ ಶಾಶ್ವತಂ ಜಯಮಾತ್ಮನಃ .. 37..
ಇತ್ಯುಕ್ತ್ವಾ ಮೃದು ವಚನಂ ರಘೂದ್ವಹೋಽಸೌ
ಕಲ್ಲೋಲೇ ಮುನಿಮತಸಂಶಯೇ ನಿಮಗ್ನಃ .
ನಾಜ್ಞಾಸೀತ್ಕ್ಷಣಮಪಿ ನಿಶ್ಚಯಂ ಮಹಾತ್ಮಾ
ಪ್ರೋದ್ವೀಚಾವಿವ ಜಲಧೌ ಸ ಮುಹ್ಯಮಾನಃ .. 38..
ಇತ್ಯಾರ್ಷೇ ಶ್ರೀಮದ್ವಾಸಿಷ್ಠಮಹಾರಾಮಾಯಣೇ ವಾಲ್ಮೀಕೀಯೇ
ವೈರಾಗ್ಯಪ್ರಕರಣೇ ದಶರಥವಾಕ್ಯಂ ನಾಮ ಅಷ್ಟಮಃ ಸರ್ಗಃ .. 8..

ನವಮಃ ಸರ್ಗಃ
ವಾಲ್ಮೀಕಿರುವಾಚ
ತಚ್ಛುತ್ವಾ ವಚನಂ ತಸ್ಯ ಸ್ನೇಹಪರ್ಯಾಕುಲೇಕ್ಷಣಂ .

ಸಮನ್ಯುಃ ಕೌಶಿಕೋ ವಾಕ್ಯಂ ಪ್ರತ್ಯುವಾಚ ಮಹೀಪತಿಂ .. 1..

ಕರಿಷ್ಯಾಮಿತಿ ಸಂಶ್ರುತ್ಯ ಪ್ರತಿಜ್ಞಾಂ ಹಾತುಮರ್ಹಸಿ .

ಸ ಭವಾನ್ಕೇಸರೀ ಭೂತ್ವಾ ಮೃಗತಾಮಿವ ವಾಂಛಸಿ .. 2..

ರಾಘವಾಣಾಮಯುಕ್ತೋಽಯಂ ಕುಲಸ್ಯಾಸ್ಯ ವಿಪರ್ಯಯಃ .
ನ ಕದಾಚನ ಜಾಯಂತೇ ಶೀತಾಂಶೋರುಷ್ಣರಶ್ಮಯಃ .. 3..
ಯದಿ ತ್ವಂ ನ ಕ್ಷಮೋ ರಾಜನ್ಗಮಿಷ್ಯಾಮಿಯಥಾಗತಂ .

ಹೀನಪ್ರತಿಜ್ಞ ಕಾಕುತ್ಸ್ಥ ಸುಖೀ ಭವ ಸಬಾಂಧವಃ .. 4..
ವಾಲ್ಮೀಕಿರುವಾಚ
ತಸ್ಮಿನ್ಕೋಪಪರೀತೇಽಥ ವಿಶ್ವಾಮಿತ್ರೇ ಮಹಾತ್ಮನಿ .

ಚಚಾಲ ವಸುಧಾ ಕೃತ್ಸ್ನಾ ಸುರಾಂಶ್ಚ ಭಯಮಾವಿಶತ್ .. 5..

ಕ್ರೋಧಾಭಿಭೂತಂ ವಿಜ್ಞಾಯ ಜಗನ್ಮಿತ್ರಂ ಮಹಾಮುನಿಂ .

ಧೃತಿಮಾನ್ಸುವ್ರತೋ ಧೀಮಾನ್ವಸಿಷ್ಠೋ ವಾಕ್ಯಮಬ್ರವೀತ್ .. 6..

ವಸಿಷ್ಠ ಉವಾಚ .

ಇಕ್ಷ್ಕವಾಕೂಣಾಂ ಕುಲೇ ಜಾತಃ ಸಾಕ್ಷಾದ್ಧರ್ಮ ಇವಾಪರಃ .
ಭವಾಂದಶರಥಃ ಶ್ರೀಮಾಂಸ್ತ್ರೈಲೋಕ್ಯಗುಣಭೂಷಿತಃ .. 7..
ಧೃತಿಮಾನ್ಸುವ್ರತೋ ಭೂತ್ವಾ ನ ಧರ್ಮಂ ಹಾತುಮರ್ಹಸಿ .

ತ್ರಿಷು ಲೋಕೇಷು ವಿಖ್ಯಾತೋ ಧರ್ಮೇಣಯಶಸಾಯುತಃ .. 8..
ಸ್ವಧರ್ಮಂ ಪ್ರತಿಪದ್ಯಸ್ವ ನ ಧರ್ಮಂ ಹಾತುಮರ್ಹಸಿ .

ಮುನೇಸ್ತ್ರಿಭುವನೇಶಸ್ಯ ವಚನಂ ಕರ್ತುಮರ್ಹಸಿ .. 9..

ಕರಿಷ್ಯಾಮೀತಿ ಸಂಶ್ರುತ್ಯ ತತ್ತೇ ರಾಜನ್ನಕುರ್ವತಃ .

ನೈತದನ್ಯಃ ಪುಮಾನ್ವೇತ್ತಿ ನ ಚ ವೇತ್ಸ್ಯತಿ ಕಶ್ಚನ .. 15..

ನ ನಾಗಾ ಯಕ್ಷಗಂಧರ್ವಾಃ ಸಮೇತಾಃ ಸದೃಶಾ ಮುನೇಃ .. 16..
ಅಸ್ತ್ರಮಸ್ಮೈ ಕೃಶಾಶ್ವೇನ ಪರೈಃ ಪರಮದುರ್ಜಯಂ .

ತೇ ಹಿ ಪುತ್ರಾಃ ಕೃಶಾಶ್ವಸ್ಯ ಪ್ರಜಾಪತಿಸುತೋಪಮಾಃ .
ಏನಮನ್ವಚರನ್ವೀರಾ ದೀಪ್ತಿಮಂತೋ ಮಹೌಜಸಃ .. 18..
ಜಯಾ ಚ ಸುಪ್ರಭ ಚೈವ ದಾಕ್ಷಾಯಣ್ಯೌ ಸುಮಧ್ಯಮೇ .

ತಥೋಸ್ತು ಯಾನ್ಯಪತ್ಯಾನಿ ಶತಂ ಪರಮದುರ್ಜಯಂ .. 19..

ಪಂಚಾಶತಂ ಸುತಾಂಜಜ್ಞೇ ಜಯಾ ಲಬ್ಧವರಾ ಪುರಾ .

ವಧಾರ್ಥಂ ಸುರಸೈನ್ಯಾನಾಂ ತೇ ಕ್ಷಮಾಃ ಕಾಮಚಾರಿಣಃ .. 20..
ಸುಪ್ರಭಾ ಜನಯಾಮಾಸ ಪುತ್ರಾನ್ಪಂಚಾಶತಂ ಪರಾನ್ .

ಸಂಘರ್ಷಾನ್ನಾಮ ದುರ್ಧರ್ವಾಂದುರಾಕಾರಾನ್ಬಲೀಯಸಃ .. 21..
ಏವಂವೀರ್ಯೋ ಮಹಾತೇಜಾ ವಿಶ್ವಾಮಿತ್ರೋ ಜಗನ್ಮುನಿಃ .
ನ ರಾಮಗಮನೇ ಬುದ್ಧಿಂ ವಿಕ್ಲವಾಂ ಕರ್ತುಮರ್ಹಸಿ .. 22..

ಅಸ್ಮಿನ್ಮಹಾಸತ್ತ್ವತಮೇ ಮುನೀಂದ್ರೇ
ಸ್ಥಿತೇ ಸಮೀಪೇ ಪುರುಷಸ್ಯ ಸಾಧೋ .

ಪ್ರಾಪ್ತೇಽಪಿ ಮೃತ್ಯಾವಮರತ್ವಮೇತಿ
ಮಾ ದೀನತಾಂ ಗಚ್ಛ ಯಥಾ ವಿಮೂಢಃ .. 23..
ಇತ್ಯಾರ್ಷೇ ಶ್ರೀಮದ್ವಾಸಿಷ್ಠಮಹಾರಾಮಾಯಣೇ ವಾಲ್ಮೀಕೀಯೇ

ದಶಮಃ ಸರ್ಗಃ
ವಾಲ್ಮೀಕಿರುವಾಚ
ತಥಾ ವಸಿಷ್ಠೇ ಬ್ರುವತಿ ರಾಜಾ ದಶರಥಃ ಸುತಂ .

ಸಂಪ್ರಹೃಷ್ಟಮನಾ ರಾಮಮಾಜುಹಾವ ಸಲಕ್ಷ್ಮಣಂ .. 1..

ದಶರಥಉವಾಚ .

ಪ್ರತಿಹಾರ ಮಹಾಬಾಹುಂ ರಾಮಂ ಸತ್ಯಪರಾಕ್ರಮಂ .

ಸಲಕ್ಷ್ಮಣಮವಿಘ್ನೇನ ಪುಣ್ಯಾರ್ಥಂ ಶೀಘ್ರಮಾನಯ .. 2..

ಇತಿ ರಾಜ್ಞಾ ವಿಸೃಷ್ಟೋಽಸೌ ಗತ್ವಾಂತಃಪುರಮಂದಿರಂ .

ಮುಹೂರ್ತಮಾತ್ರೇಣಾಗತ್ಯ ಸಮುವಾಚ ಮಹೀಪತಿಂ .. 3..

ದೇವ ದೋರ್ದಲಿತಾಶೇಷರಿಪೋ ರಾಮಃ ಸ್ವಮಂದಿರೇ .

ವಿಮನಾಃ ಸಂಸ್ಥಿತೋ ರಾತ್ರೌ ಷಟ್ಪದಃ ಕಮಲೇಯಥಾ .. 4..

ಆಗಚ್ಛಾಮಿ ಕ್ಷಣೇನೇತಿ ವಕ್ತಿ ಧ್ಯಾಯತಿ ಚೈಕತಃ .
ನ ಕಸ್ಯಚಿಚ್ಚ ನಿಕಟೇ ಸ್ಥಾತುಮಿಚ್ಛತಿ ಖಿನ್ನಧೀಃ .. 5..
ಇತ್ಯುಕ್ತಸ್ತೇನ ಭೂಪಾಲಸ್ತಂ ರಾಮಾನುಚರಂ ಜನಂ .

ಸರ್ವಮಾಶ್ವಾಸಯಾಮಾಸ ಪಪ್ರಚ್ಛ ಚಯಥಾಕ್ರಮಂ .. 6..

ಕಥಂ ಕೀದೃಗ್ವಿಧೋ ರಾಮ ಇತಿ ಪೃಷ್ಟೋ ಮಹೀಭೃತಾ .

ರಾಮಭೃತ್ಯಜನಃ ಖಿನ್ನೋ ವಾಕ್ಯಮಾಹ ಪಹೀಪತಿಂ .. 7..

ದೇಹಯಷ್ಟಿಮಿಮಾಂ ದೇವ ಧಾರಯಂತ ಇಮೇ ವಯಂ .

ಖಿನ್ನಾಃ ಖೇದೇ ಪರಿಮ್ಲಾನತನೌ ರಾಮೇ ಸುತೇ ತವ .. 8..

ರಾಮೋ ರಾಜೀವಪತ್ರಾಕ್ಷೋ ಯತಃಪ್ರಭೃತಿ ಚಾಗತಃ .
ಸವಿಪ್ರಸ್ತೀರ್ಥಯಾತ್ರಾಯಾಸ್ತತಃಪ್ರಭೃತಿ ದುರ್ಮನಾಃ .. 9..
ಯತ್ನಪ್ರಾರ್ಥನಯಾಮಾಸ್ಕಂ ನಿಜವ್ಯಾಪಾರಮಾಹ್ನಿಕಂ .

ಸೋಽಯಮಾಮ್ಲಾನವದನಃ ಕರೋತಿ ನ ಕರೋತಿ ವಾ .. 10..

ಸ್ನಾನದೇವಾರ್ಚನಾದಾನಭೋಜನಾದಿಷು ದುರ್ಮನಾಃ .
ಪ್ರಾರ್ಥಿತೋಽಪಿ ಹಿ ನಾತೃಪ್ತೇರಶ್ರಾತ್ಯಶನಮೀಶ್ವರಃ .. 11..
ಲೋಲಾಂತಃಪುರನಾರೀಭಿಃ ಕೃತದೋಲಾಭಿರಂಗಣೇ .

ನಚ ಕ್ರೀಡತಿ ಲೀಲಾಭಿರ್ಧಾರಾಭಿರಿವ ಚಾತಕಃ .. 12..
ಮಾಣಿಕ್ಯಮುಕುಲಪ್ರೋತಾ ಕೇಯೂರಕಟಕಾವಲಿಃ .
ನಾನಂದಯತಿಉ ತಂ ರಾಜಂದ್ಯೌಃ ಪಾತವಿಷಯಂಯಥಾ .. 13..

ಕ್ರೀಡದ್ವಧೂವಿಲೋಕೇಷು ವಹತ್ಕುಸುಮವಾಯುಷು .

ಲತಾವಲಯಗೇಹೇಷು ಭವತ್ಯತಿ ವಿಷಾದವಾನ್ .. 14..

ಯದ್ದ್ರವ್ಯಮುಚಿತಂ ಸ್ವಾದು ಪೇಶಲಂ ಚಿತ್ತಹಾರಿ ಚ .

ಬಾಷ್ಪಪೂರ್ಣೇಕ್ಷಣ ಏವ ತೇನೈವ ಪರಿಖಿದ್ಯತೇ .. 15..

ಕಿಮಿಮಾ ದುಃಖದಾಯಿನ್ಯಂ ಪ್ರಸ್ಫುರಂತೀಃ ಪುರಾಂಗನಾಃ .
ಇತಿ ನೃತ್ತವಿಲಾಸೇಷು ಕಾಮಿನೀಃ ಪರಿನಿಂದತಿ . 16..

ಭೋಜನಂ ಶಯನಂಯಾನಂ ವಿಲಾಸಂ ಸ್ನಾನಮಾಸನಂ .

ಉನ್ಮಾತ್ತಚೇಷ್ಟಿತ ಇವ ನಾಭಿನಂದತ್ಯನಿಂದಿತಂ .. 17..

ಕಿಂ ಸಂಪದಾ ಕಿಂ ವಿಪದಾ ಕಿಂ ಗೇಹೇನ ಕಿಮಿಂಗಿತೈಃ .
ಸರ್ವಮೇವಾಸದಿತ್ಯುಕ್ತ್ವಾ ತೂಷ್ಣೀಮೇಕೋಽವತಿಷ್ಠತೇ .. 18..

ನೋದೇತಿ ಪರಿಹಾಸೇಷು ನ ಭೋಗೇಷು ನಿಮಜ್ಜತಿ .

ನ ಚ ತಿಷ್ಠತಿ ಕಾರ್ಯೇಷು ಮೌನಮೇವಾವಲಂಬತೇ .. 19..

ವಿಲೋಲಾಲಕವಲ್ಲರ್ಯೋ ಹೇಲಾವಲಿತಲೋಚನಾಃ .
ನಾನಂದಯಂತಿ ತಂ ನಾರ್ಯೋ ಮೃಗ್ಯೋ ವನತರುಂ ಯಥಾ .. 20..

ಏಕಾಂತೇಷು ದಿಗಂತೇಷು ತೀರೇಷು ವಿಪಿನೇಷು ಚ .

ರತಿಮಾಯಾತ್ಯರಣ್ಯೇಷು ವಿಕ್ರೀತ ಇವ ಜಂತುಷು .. 21..

ವಸ್ತ್ರಪಾನಾಶನಾದಾನಪರಾಙ್ಮುಖತಯಾ ತಯಾ .

ಪರಿವ್ರಾಡ್ಧರ್ಮಿಣಂ ಭೂಪ ಸೋಽನುಯಾತಿ ತಪಸ್ವಿನಂ .. 22..

ಏಕ ಏವ ವಸಂದೇಶೇ ಜನಶೂನ್ಯೇ ಜನೇಶ್ವರ .

ನ ಹಸತ್ಯೇಕಯಾ ಬುದ್ಧ್ಯಾ ನ ಗಾಯತಿ ನ ರೋದಿತಿ .. 23..

ಬದ್ಧಪದ್ಮಾಸನಃ ಶೂನ್ಯಮನಾ ವಾಮಕರಸ್ಥಲೇ .

ಕಪೋಲತಲಮಾಧಾಯ ಕೇವಲಂ ಪರಿತಿಷ್ಠತಿ .. 24..

ನಾಭಿಮಾನಮುಪಾದತ್ತೇ ನಚ ವಾಂಛತಿ ರಾಜತಾಂ .

ನೋದೇತಿ ನಾಸ್ತಮಾಯಾತಿ ಸುಖದುಃಖಾನುವೃತ್ತಿಷು .. 25..

ನ ವಿದ್ಮಃ ಕಿಮಸೌಯಾತಿ ಕಿಂ ಕರೋತಿ ಕಿಮೀಹತೇ .

ಕಿಂ ಧ್ಯಾಯತಿ ಕಿಮಾಯಾತಿ ಕಥಂ ಕಿಮನುಧಾವತಿ .. 26..

ಪ್ರತ್ಯಹಂ ಕೃಶತಾಮೇತಿ ಪ್ರತ್ಯಹಂ ಯಾತಿ ಪಾಂಡುತಾಂ .

ವಿರಾಗಂ ಪ್ರತ್ಯಹಂ ಯಾತಿ ಶರದಂತ ಏವ ದ್ರುಮಃ .. 27..
ಅನುಯಾತೌ ತಥೈವೈತೌ ರಾಜಚ್ಛತ್ರುಘ್ನಲಕ್ಷ್ಮಣೌ .

ತಾದೃಶಾವೇವ ತಸ್ಯೈವ ಪ್ರತಿಬಿಂಬಾವಿವ ಸ್ಥಿತೌ .. 28..

ಭೃತ್ಯೈ ರಾಜಭಿರಂಬಾಭಿಃ ಸಂಪೃಷ್ಟೋಽಪಿ ಪುನಃ ಪುನಃ .
ಉಕ್ತ್ವಾ ನ ಕಿಂಚಿದೇವೇತಿ ತೂಷ್ಣೀಮಾಸ್ತೇ ನಿರೀಹಿತಃ .. 29..

ಆಪಾತಮಾತ್ರಹೃದ್ಯೇಷು ಮಾ ಭೋಗೇಷು ಮನಃ ಕೃಥಾಃ .
ಇತಿ ಪಾರ್ಶ್ವಗತಂ ಭವ್ಯಾಮನುಶಾಸ್ತಿ ಸುಹೃಜ್ಜನಂ .. 30..

ನಾನಾವಿಭವರಮ್ಯಾಸು ಸ್ತ್ರೀಷು ಗೋಷ್ಠೀಗತಾಸು ಚ .

ಪುರಸ್ಥಿತಮಿವಾಸ್ನೇಹೋ ನಾಶಮೇವಾನುಪಶ್ಯತಿ .. 31..

ನೀತಮಾಯುರನಾಯಾಸಪದಪ್ರಾಪ್ತಿವಿವರ್ಜಿತೈಃ .
ಚೇಷ್ಟಿತೈರಿತಿ ಕಾಕಲ್ಯಾ ಭೂಯೋಭೂಯಃ ಪ್ರಗಾಯತಿ .. 32..

ಸಮ್ರಾಡ್ಭವೇತಿ ಪಾರ್ಶ್ವಸ್ಥಂ ವದಂತಮನುಜೀವಿನಂ .

ಪ್ರಲಪಂತಮಿವೋನ್ಮತ್ತಂ ಹಸತ್ಯನ್ಯಮನಾ ಮುನಿಃ .. 33..
ನ ಪ್ರೋಕ್ತಮಾಕರ್ಣಯತಿ ಈಕ್ಷತೇ ನ ಪುರೋಗತಂ .

ಕರೋತ್ಯವಜ್ಞಾಂ ಸರ್ವತ್ರ ಸುಸಮೇತ್ಯಾಪಿ ವಸ್ತುನಿ .. 34..

ಅಪ್ಯಾಕಾಶಸರೋಜಿನ್ಯಾ ಅಪ್ಯಾಕಾಶಮಹಾವನೇ .

ಇತ್ಥಮೇತನ್ಮನ ಇತಿ ವಿಸ್ಮಯೋಽಸ್ಯ ನ ಜಾಯತೇ .. 35..

ಕಾಂತಾಮಧ್ಯಗತಸ್ಯಾಪಿ ಮನೋಽಸ್ಯ ಮದನೇಷವಃ .
ನ ಭೇದಯಂತಿ ದುರ್ಭೇದ್ಯಂ ಧಾರಾ ಇವ ಮಹೋಪಲಂ .. 36..

ಆಪದಾಮೇಕಮಾವಾಸಮಭಿವಾಂಛಸಿ ಕಿಂ ಧನಂ .

ಅನುಶಿಷ್ಯೇತಿ ಸರ್ವಸ್ವಮರ್ಥಿನೇ ಸಂಪ್ರಯಚ್ಛತಿ .. 37..

ಇಯಾಮಾಪದಿಯಂ ಸಂಪದಿತ್ಯೇವಂ ಕಲ್ಪನಾಮಯಃ .
ಮನಸೋಽಭುದಿತೋಮೋಹ ಇತಿ ಶ್ಲೋಕಾನ್ಪ್ರಗಾಯತಿ .. 38..

ಹಾ ಹತೋಽಹಮನಾಥೋಽಹಮಿತ್ಯಾಕ್ರಂದಪರೋಽಪಿ ಸನ್ .

ನ್ ಜನೋಯಾತಿ ವೈರಾಗ್ಯಂ ಚಿತ್ರಮಿತ್ಯೇವ ವಕ್ತ್ಯಸೌ .. 39..

ರಘುಕಾನನಶಾಲೇನ ರಾಮೇಣ ರಿಪುಘಾತಿನಾ .

ಭೃಶಮಿತ್ಥಂ ಸ್ಥಿತೇನೈವ ವಯಂ ಖೇದಮುಪಾಗತಾಃ .. 40..
ನ ವಿದ್ಮಃ ಕಿಂ ಮಹಾಬಾಹೋ ತಸ್ಯ ತಾದೃಶಚೇತಸಃ .

ಅಹಂ ತಾವದಯಂ ಜಾತೋ ನಿಜೇಽಸ್ಮಿನ್ಪಿತೃಸದ್ಮನಿ .

ಕ್ರಮೇಣ ವೃದ್ಧಿಂ ಸಂಪ್ರಾಪ್ತಃ ಪ್ರಾಪ್ತವಿದ್ಯಶ್ಚ ಸಂಸ್ಥಿತಃ .. 3..
ತತಃ ಸದಾಚಾರಪರೋ ಭೂತ್ವಾಹಂ ಮುನಿನಾಯಕ .

ವಿಹೃತಸ್ತೀರ್ಥಯಾತ್ರಾರ್ಥಮುರ್ವೀಮಂಬುಧಿಮೇಖಲಾಂ .. 4..

ಏತಾವತಾಥ ಕಾಲೇನ ಸಂಸಾರಾಸ್ಥಾಮಿಮಾಂ ಹರನ್ .

ಸಮುದ್ಭೂತೋ ಮನಸಿ ಮೇ ವಿಚಾರಃ ಸೋಽಯಮೀದೃಶಃ .. 5..
ವಿವೇಕೇನ ಪರೀತಾತ್ಮಾ ತೇನಾಹಂ ತದನು ಸ್ವಯಂ .

ಭೋಗನೀರಸಯಾ ಬುದ್ಧ್ಯಾ ಪ್ರವಿಚಾರಿತವಾದಿನಂ .. 6..

ಕಿಂನಾಮೇದಂ ಬತ ಸುಖಂಯೇಯಂ ಸಂಸಾರಸಂತತಿಃ .
ಜಾಯತೇ ಮೃತಯೇ ಲೋಕೋ ಮ್ರಿಯತೇ ಜನನಾಯ ಚ . .. 7..

ಅಸ್ಥಿರಾಃ ಸರ್ವ ಏವೇಮೇ ಸಚರಾಚರಚೇಷ್ಟಿತಾಃ .
ಆಪದಾಂ ಪತಯಃ ಪಾಪಾ ಭಾವಾ ವಿಭವಭೂಮಯಃ .. 8..
ಅಯಃಶಲಾಕಾಸದೃಶಾಃ ಪರಸ್ಪರಮಸಂಗಿನಃ .
ಶ್ಲಿಷ್ಯಂತೇ ಕೇವಲಂ ಭಾವಾ ಮನಃಕಲ್ಪನಯಾ ಸ್ವಯಾ .. 9..

ಮನಃಸಮಾಯತ್ತಮಿದಂ ಜಗದಾಭೋಗಿ ದೃಶ್ಯತೇ .

ಮನಶ್ಚಾಸದಿವಾಭಾತಿ ಕೇನ ಸ್ಮ ಪರಿಮೋಹಿತಾಃ .. 10..
ಅಸತೈವ ವಯಂ ಕಷ್ಟಂ ವಿಕೃಷ್ಟಾ ಮೂಢಬುದ್ಧಯಃ .

ಮುಧೈವ ಹಿ ವಯಂಮೋಹಾತ್ಸಂಸ್ಥಿತಾ ಬದ್ಧಭಾವನಾಃ .. 13..
ಆ ಜ್ಞಾತಂ ಬಹುಕಾಲೇನ ವ್ಯರ್ಥಮೇವ ವಯಂ ವನೇ .

ಮೋಹೇ ನಿಪತಿತಾ ಮುಗ್ಧಾಃ ಶ್ವಭ್ರೇ ಮುಗ್ಧಾ ಮೃಗಾ ಇವ .. 14..

ಕಿಂ ಮೇ ರಾಜ್ಯೇನ ಕಿಂ ಭೋಗೈಃ ಕೋಽಹಂ ಕಿಮಿದಮಾಗತಂ .

ಯನ್ಮಿಥ್ಯೈವಾಸ್ತು ತನ್ಮಿಥ್ಯಾ ಕಸ್ಯ ನಾಮ ಕಿಮಾಗತಂ .. 15..

ಏವಂ ವಿಮೃಶತೋ ಬ್ರಹ್ಮನ್ಸರ್ವೇಷ್ವೇವ ತತೋ ಮಮ .

ಭಾವೇಷ್ವರತಿರಾಯಾತಾ ಪಥಿಕಸ್ಯ ಮರುಷ್ವಿವ .. 16..

ತದೇತದ್ಭಗವನ್ಬ್ರೂಹಿ ಕಿಮಿದಂ ಪರಿಣಶ್ಯತಿ .

ಕಿಮಿದಂ ಜಾಯತೇ ಭೂಯಃ ಕಿಮಿದಂ ಪರಿವರ್ಧತೇ .. 17..

ಜರಾಮರಣಮಾಪಚ್ಚ ಜನನಂ ಸಂಪದಸ್ತಥಾ .

ಆವಿರ್ಭಾವತಿರೋಭಾವೈರ್ವಿವರ್ಧಂತೇ ಪುನಃ ಪುನಃ .. 18..
ಭೋಗೈಸ್ತೈರೇವ ತೈರೇವ ತುಚ್ಛಾಇರ್ವಯಮಮೀ ಕಿಲ .

ಪಶ್ಯ ಜರ್ಜರತಾಂ ನೀತಾ ವಾತೈರಿವ ಗಿರಿದ್ರುಮಾಃ .. 19..
ಅಚೇತನಾ ಇವ ಜನಾಃ ಪವನೈಃ ಪ್ರಾಣನಾಮಭಿಃ .
ಧ್ವನಂತಃ ಸಂಸ್ಥಿತಾ ವ್ಯರ್ಥಂ ಯಥಾ ಕೀಚಕವೇಣವಃ .. 20..
ಶಾಮ್ಯತೀದಂ ಕಥಂ ದುಃಖಮಿತಿ ತಪ್ತೋಽಸ್ಮಿ ಚಿಂತಯಾ .

ಜರದ್ದ್ರುಮ ಇವೋಗ್ರೇಣ ಕೋಟರಸ್ಥೇನ ವಹ್ನಿನಾ .. 21..

ಸಂಸಾರದುಃಖಪಾಷಾಣನೀರಂಧ್ರಹೃದಯೋಽಪ್ಯಹಂ .

ನಿಜಲೋಕಭಯಾದೇವ ಗಲದ್ಬಾಷ್ಪಂ ನ ರೋದಿಮಿ .. 22..

ಶೂನ್ಯಾ ಮನ್ಮುಖವೃತ್ತೀಸ್ತಾಂ ಶುಷ್ಕರೋದನನೀರಸಾಃ .
ವಿವೇಕ ಏವ ಹೃತ್ಸಂಸ್ಥೋ ಮಮೈಕಾಂತೇಷು ಪಶ್ಯತಿ .. 23..

ಭೃಶಂ ಮುಹ್ಯಾಮಿ ಸಂಸ್ಮೃತ್ಯ ಭಾವಾಭಾವಮಯೀಂ ಸ್ಥಿತಿಂ .

ದಾರಿದ್ರ್ಯೇಣೇವ ಸುಭಗೋ ದೂರೇ ಸಂಸಾರಚೇಷ್ಟಯಾ .. 24..

ಮೋಹಯಂತಿ ಮನೋವೃತ್ತಿಂ ಖಂಡಯಂತಿ ಗುಣಾವಲಿಂ .

ದುಃಖಜಾಲ ಪ್ರಯಚ್ಛಂತಿ ವಿಪ್ರಲಂಭಪರಾಃ ಶ್ರಿಯಃ .. 25..
ಚಿಂತಾನಿಚಯಚಕ್ರಾಣಿ ನಾನಂದಾಯ ಧನಾನಿ ಮೇ .

ಸಂಪ್ರಸೂತಕಲತ್ರಾಣಿ ಗೃಹಾಣ್ಯುಗ್ರಾಪದಾಮಿವ .. 26..

ವಿವಿಧದೋಷದಶಾಪರಿಚಿಂತನೈ-
ರ್ವಿತತಭಂಗುರಕಾರಣಕಲ್ಪಿತೈಃ .
ಮಮ ನ ನಿರ್ವೃತಿಮೇತಿ ಮನೋ ಮುನೇ
ನಿಗಡಿತಸ್ಯ ಯಥಾ ವನದಂತಿನಃ .. 27..
ಖಲಾಃ ಕಾಲೇಕಾಲೇ ನಿಶಿ ನಿಶಿತಮೋಹೈಕಮಿಹಿಕಾ -

ಗತಾಲೋಕೇ ಲೋಕೇ ವಿಷಯಶತಚೌರಾಃ ಸುಚತುರಾಃ .
ಪ್ರವೃತಾಃ ಪ್ರೋದ್ಯುಕ್ತಾ ದಿಶಿದಿಶಿ ವಿವೇಕೈಕಹರಣೇ
ರಣೇ ಶಕ್ತಾಸ್ತೇಷಾಂ ಕ ಇವ ವಿದುಷಃ ಪ್ರೋಜ್ಝ್ಯಸುಭಟಾಃ  .. 28..
ಇತ್ಯಾರ್ಷೇ ಶ್ರೀಮದ್ವಾಸಿಷ್ಠಮಹಾರಾಮಾಯಣೇ ವಾಲ್ಮೀಕೀಯೇ
ವೈರಾಗ್ಯಪ್ರಕರಣೇ ಪ್ರಥಮಪರಿತಾಪೋ ನಾಮ ದ್ವಾದಶಃ ಸರ್ಗಃ .. 12..

ತ್ರಯೋದಶಃ ಸರ್ಗಃ
ಶ್ರೀರಾಮಉವಾಚ .

ಇಯಮಸ್ಮಿನ್ಸ್ಥಿತೋದಾರಾ ಸಂಸಾರೇ ಪರಿಕಲ್ಪಿತಾ .

ಶ್ರೀರ್ಮುನೇ ಪರಿಮೋಹಾಯ ಸಾಪಿ ನೂನಂ ಕದರ್ಥದಾ .. 1..

ಉಲ್ಲಾಸಬಹುಲಾನಂತಕಲ್ಲೋಲಾನಲಮಾಕುಲಾನ್ .

ಜಡಾನ್ಪ್ರವಹತಿ ಸ್ಫಾರಾನ್ಪ್ರಾವೃಷೀವ ತರಂಗಿಣೀ .. 2..

ಚಿಂತಾದುಹಿತರೋ ಬಹ್ವ್ಯೋ ಭೂರಿದುರ್ಲಲಿತೈಧಿತಾಃ .
ಚಂಚಲಾಃ ಪ್ರಭವಂತ್ಯಸ್ಯಾಸ್ತರಂಗಾಃ ಸರಿತೋ ಯಥಾ .. 3..

ಏಷಾ ಹಿ ಪದಮೇಕತ್ರ ನ ನಿಬಧ್ನಾತಿ ದುರ್ಭಗಾ .

ದಗ್ಧೇವಾನಿಯತಾಚಾರಮಿತಶ್ಚೇತಶ್ಚ ಧಾವತಿ .. 4..

ಜನಯಂತೀ ಪರಂ ದಾಹಂ ಪರಾಮೃಷ್ಟಾಂಗಿಕಾ ಸತೀ .

ವಿನಾಶಮೇವ ಧತ್ತೇಽನ್ತರ್ದೀಪಲೇಖೇವ ಕಜ್ಜಲಂ .. 5..

ಗುಣಾಗುಣವಿಚಾರೇಣ ವಿನೈವ ಕಿಲ ಪಾರ್ಶ್ವಗಂ .

ರಾಜಪ್ರಕೃತಿವನ್ಮೂಢಾ ದುರಾರೂಢಾಽವಲಂಬತೇ .. 6..

ಕರ್ಮಣಾ ತೇನತೇನೈಷಾ ವಿಸ್ತಾರಮನುಗಚ್ಛತಿ .

ದೋಷಾಶೀವಿಷವೇಗಸ್ಯ ಯತ್ಕ್ಷೀರಂ ವಿಸ್ತರಾಯತೇ .. 7..

ತಾವಚ್ಛೀತಮೃದುಸ್ಪರ್ಶಾಃ ಪರೇ ಸ್ವೇ ಚ ಜನೇ ಜನಾಃ .

ವಾತ್ಯಯೇವ ಹಿಮಂಯಾವಚ್ಛ್ರಿಯಾ ನ ಪರುಷೀಕೃತಾಃ .. 8..
ಪ್ರಾಜ್ಞಾಃ ಶೂರಾಃ ಕೃತಜ್ಞಾಶ್ಚ ಪೇಶಲಾ ಮೃದವಶ್ಚ ಯೇ .

ಪಾಂಸುಮುಷ್ಟ್ಯೇವ ಮಣಯಃ ಶ್ರಿಯಾ ತೇ ಮಲಿನೀಕೃತಾಃ .. 9..
ನ ಶ್ರೀಃ ಸುಖಾಯ ಭಗವಂದುಃಖಾಯೈವ ಹಿ ವರ್ಧತೇ .

ಗುಪ್ತಾ ವಿಂ=ನಾಶನಂ ಧತ್ತೇ ಮೃತಿಂ ವಿಷಲತಾ ಯಥಾ .. 10..

ಶ್ರೀಮಾನಜನನಿಂದ್ಯಶ್ಚ ಶೂರಶ್ಚಾಪ್ಯವಿಕತ್ಥನಃ .
ಸಮದೃಷ್ಟಿಃ ಪ್ರಭುಶ್ಚೈವ ದುರ್ಲಭಾಃ ಪುರುಷಾಸ್ತ್ರಯಃ .. 11..
ಏಷಾ ಹಿ ವಿಷಮಾ ದುಃಖಭೋಗಿನಾಂ ಗಹನಾ ಗುಹಾ .

ಘನಮೋಹಗಜೇಂದ್ರಾಣಾಂ ವಿಂಧ್ಯಶೈಲಮಹಾತಟೀ .. 12..

ಸತ್ಕಾರ್ಯಪದ್ಮರಜನೀ ದುಃಖಕೈರವಚಂದ್ರಿಕಾ .

ಸುದೃಷ್ಟಿದೀಪಿಕಾವಾತ್ಯಾ ಕಲ್ಲೋಲೌಘತರಂಗಿಣೀ .. 13..

ಸಂಭ್ರಮಾಭ್ರಾದಿಪದವೀ ವಿಷಾದವಿಷವರ್ಧಿನೀ .

ಕೇದಾರಿಕಾ ವಿಕಲ್ಪಾನಾಂ ಖೇದಾಯಭಯಭೋಗಿನೀ .. 14..

ಹಿಮಂ ವೈರಾಗ್ಯವಲ್ಲೀನಾಂ ವಿಕಾರೋಲೂಕಯಾಮಿನೀ .

ರಾಹುದಂಷ್ಟ್ರಾ ವಿವೇಕೇಂದೋಃ ಸೌಜನ್ಯಾಂಭೋಜಚಂದ್ರಿಕಾ .. 15..

ಇಂದ್ರಾಯುಧವದಾಲೋಲನಾನಾರಾಗಮನೋಹರಾ .

ಲೋಲಾ ತಡಿದಿವೋತ್ಪನ್ನಧ್ವಂಸಿನೀ ಚ ಜಡಾಶ್ರಯಾ .. 16..

ಚಾಪಲಾವಜಿತಾರಣ್ಯನಕುಲೀ ನಕುಲೀನಜಾ .

ವಿಪ್ರಲಂಭನತಾತ್ಪರ್ಯಜಿತೋಗ್ರಮೃಗತೃಷ್ಣಿಕಾ .. 17..

ಲಹರೀವೈಕರೂಪೇಣ ಪದಂ ಕ್ಷಣಮಕುರ್ವತೀ .

ಚಲಾ ದೀಪಶಿಖೇವಾತಿದುರ್ಜ್ಞೇಯಗತಿಗೋಚರಾ .. 18..

ಸಿಂಹೀವ ವಿಗ್ರಹವ್ಯಗ್ರಕರೀಂದ್ರಕುಲಪೋಥಿನೀ .

ಖಡ್ಗಧಾರೇವ ಶಿಶಿರಾ ತೀಕ್ಷ್ಣತೀಕ್ಷ್ಣಾಶಯಾಶ್ರಯಾ .. 19..

ನಾನಯಾಪಹೃತಾರ್ಥಿನ್ಯಾ ದುರಾಧಿಪರಿಲೀನಯಾ .

ಪಶ್ಯಾಮ್ಯಭವ್ಯಯಾ ಲಕ್ಷ್ಮ್ಯಾ ಕಿಂಚಿದ್ದುಃಖಾದೃತೇ ಸುಖಂ .. 20..

ದೂರೇಣೋತ್ಸಾರಿತಾಽಲಕ್ಷ್ಮ್ಯಾ ಪುನರೇವ ತಮಾದರಾತ್ .

ಅಹೋ ಬತಾಶ್ಲಿಷ್ಯತೀವ ನಿರ್ಲಜ್ಜ ದುರ್ಜನಾ ಸದಾ .. 21..

ಮನೋರಮಾ ಕರ್ಷತಿ ಚಿತ್ತವೃತ್ತಿಂ
ಕದರ್ಥಸಾಧ್ಯಾ ಕ್ಷಣಭಂಗುರಾ ಚ .

ವ್ಯಾಲಾವಲೀಗಾತ್ರವಿವೃತ್ತದೇಹಾ
ಶ್ವಭ್ರೋತ್ಥಿತಾ ಪುಷ್ಪಲತೇವ ಲಕ್ಷ್ಮೀಃ .. 22..

ಇತ್ಯಾರ್ಷೇ ಶ್ರೀಮದ್ವಾಸಿಷ್ಠಮಹಾರಾಮಾಯಣೇ ವಾಲ್ಮೀಕೀಯೇ
ವೈರಾಗ್ಯಪ್ರಕರಣೇ ಲಕ್ಷ್ಮೀನಿರಾಕರಣಂ ನಾಮ ತ್ರಯೋದಶಃ ಸರ್ಗಃ .. 13..

ಚತುರ್ದಶಃ ಸರ್ಗಃ
ಶ್ರೀರಾಮಉವಾಚ .

ಆಯುಃ ಪಲ್ಲವಕೋಣಾಗ್ರಲಂಬಾಂಬುಕಣಭಂಗುರಂ .

ಉನ್ಮತ್ತಮಿವ ಸಂತ್ಯಜ್ಯ ಯಾತ್ಯಕಾಂಡೇ ಶರೀರಕಂ .. 1..

ವಿಷಯಾಶೀವಿಷಾಸಂಗಪರಿಜರ್ಜರಚೇತಸಾಂ .

ಅಪ್ರೌಢಾತ್ಮವಿವೇಕಾನಾಮಾಯುರಾಯಾಸಕಾರಣಂ .. 2..

ಯೇ ತು ವಿಜ್ಞಾತವಿಜ್ಞೇಯಾ ವಿಶ್ರಾಂತಾ ವಿತತೇ ಪದೇ .

ಭಾವಾಭಾವಸಮಾಶ್ವಾಸಮಾಯುಸ್ತೇಷಾಂ ಸುಖಾಯತೇ .. 3..

ಭಿಂದತೀ ಹೃದಯಂ ಪುಂಸಾಂ ಮಾಯಾಮಯವಿಧಾಯಿನೀ .

ದೌರ್ಭಾಗ್ಯದಾಯಿನೀ ದೀನಾ ತೃಷ್ಣಾ ಕೃಷ್ಣೇವ ರಾಕ್ಷಸೀ .. 18..

ಜರಾಕುಸುಮಿತಾರೂಢಾ ಪಾತೋತ್ಪಾತಫಲಾವಲಿಃ .

ಪುರುಷಾತ್ಪುರುಷಂ ಯಾತಿ ತೃಷ್ಣಾ ಲೋಲೇವ ಪಕ್ಷಿಣೀ .. 28..

